
Мынау жалған дүниеде адам баласы бір-      
біріне уақытша қонақ екені, жазмыштан озмыш жоқ 

екені, баяны жоқ “бес” күн өмір қамшының сабындай 
қысқа екені баршамызға аян. Алаштың асқар таудай 
ардақты азаматы, заңның заңғар генералы, қоғам 
қайраткері, аяулы әке, асыл жар ӘЛІБАЕВ АЙТБАЙ 
СҮЙІНБАЙҰЛЫНАН (1947-2023 жылдар аралығы)  
қас қағымда көз жазып қалдық. Иә, бәрі жаратушы бір 
Алланың қолында екені ес білгелі ежелден белгілі.

 Қамығып дала,
 Қайғырып қала,
 “Аттандырды – ау” Айтбайын.
 Ауырып ұзақ,
 Арысым ұзап,
 “Алыстап” кетті – ау Айтбайым.
 Арттағы ізіңді, 
 Атқарған ісіңді,
 Жадында сақтар жамағат...
 Айтбай, жаным,
 Ақиретте жаның,
 Бір Аллаға аманат!..
 Аяулы інім, Айтбай! Жатқан жерің жайлы,    
жаның жәнатта болып, пейіште нұрың шалқысын!

Адам және заң, заң және қоғам бұл екеуінің іргесі ажырамаған 
және ажырамайтын үлкен ұғым. Елімізде Ата заңнан бастау алатын 
барлық заң жобалары бірінші Жоғарғы және Төменгі палаталардағы 
Ел қалаулыларының елегінен өткеннен кейін ғана өмірге келеді. Ал, 
сол заңдардың халыққа қызмет етуін, орындалуын қадағалайтын, 
заңсыз әрекеттердің жолын кесетін, кісінің құқығын қорғайтын заң 
қызметкерінің жолы өте жіңішке, әрі жауапты болады. Әділдікті ту 
еткен әрбір заңгер заң шеңберінде халыққа адал қызмет етуі тиіс. 

Сондай әділ де, адал азаматтың бірі, заңның заңғар генералы Айтбай 
Сүйінбайұлы  Әлібаев еді. Сегіз қырлы бір сырлы, заңгер-журналист, 
ақынжанды абзал азаматтың бойында Қазыбек би бабамыздың 

адалдығы мен әділдігі, көсемдігі мен шешендігі сияқты 
асыл қасиеттері бар екені шындық. Оған дәлел, оның ұзақ 
жылдар бойы заң саласында әр түрлі жауапты қызметтерді 
адал және мінсіз атқарып, осындай жоғары дәрежеге жетуі.

Айтбай Сүйінбайұлы - Сыр перзенті. Тереңөзек кентінде 
орта мектепті тәмамдағаннан кейін Алматы қаласындағы 
Қазақ мемлекеттік университетінің заң факультетіне оқуға 
түседі. Аталмыш оқу орнын Қызыл дипломмен бітіреді. 
Оқуды үздік тәмамдаған талантты жасты сол кездегі 
облыс басшылары арнайы жолдамамен облыс орталығына 
алдырады. Алғашқыда облыстық прокуратурада 
қылмыстық істерді қадағалау бөлімінің прокуроры, 
бір жылдан кейін Қазалы аудандық прокуратурасының 
тергеуші қызметін атқарады. 1973-77 жылдар 
аралығында Қызылорда қалалық прокуратурасының 
аға тергеушісі болып қызмет істейді. 1977-83 жылдары 
Арал аудандық прокуроры қызметін атқарады. 1983-87 
жылдары Қызылорда қаласының прокуроры, 1987-91 
жылдар аралығында Жаңақорған ауданының прокуроры 
қызметінде болады. Ал, 1991 жылы ол Маңғыстау 

облыстық прокурорының орынбасары болып тағайындалады. Сол 
жылы білікті заңгерді еліміздің Бас прокуратурасы өз қарауларына 
қызметке алдырады. Сөйтіп,  тергеуді қадағалаубасқармасының бастығы 
етіп тағайындайды. 1992-95 жылдары сол кездегі Торғай облысының 
прокуроры қызметін абыроймен атқарады. 1994 жылы Президенттің 
Жарлығымен Әділеттің ІІІ-сыныпты мемлекет кеңесшісі шені беріледі. 
1995-98 жылдары Торғай және Қызылорда облыстары бойынша сол 
кезде құрылған Мемлекеттік тергеу комитеті басқармасының бастығы 
болады.

5 бетте

ЗАҢНЫҢ ЗАҢҒАР ГЕНЕРАЛЫ

Ауыл шаруашылығы министрі Айдарбек Сапаров пен облыс 
әкімі Нұрлыбек Нәлібаевтың қатысуымен Жалағаш ауданы “Таң” 
ауылының егіс алқабына алғашқы орақ түсу рәсімі өтті. 

Салтанатты рәсімге республикалық ардагерлер ұйымы 
төрағасының бірінші орынбасары, профессор Өмірзақ Озғанбаев, 
Парламент Сенаты мен Мәжілісінің депутаттары, барлық 
облыс әкімінің орынбасарлары мен ірі ауыл шаруашылығы 
құрылымдарының басшылары қатысты.

Аймақ басшысы ізгі тілегін білдіріп, агросалада атқарылған 
жұмыстарға тоқталды.

- Ауыл шаруашылығы - аймақ экономикасын өрістеткен негізгі 
бағыттардың бірі. Оның ішінде аймақтың табиғи ерекшелігіне, 
ауа райы мен топырақ құрамына бейімделген негізгі дақыл - 
күріш.

Соңғы жылдардағы су тапшылығының кері әсері Сыр 
диқандарына оңай соқпады. Осы орайда Мемлекет басшысы 
Қасым-Жомарт Кемелұлы мен Үкімет басшысы Олжас 
Абайұлының, Үкімет мүшелерінің бастамасымен Сырдария 
өзенінің жоғарғы ағысындағы мемлекеттермен дер кезінде 
келіссөз жүргізіліп, қолдау жасалды. Нәтижесінде егісіміз сумен 
толық қамтамасыз етілді. Сол үшін барша Сыр диқандары 
атынан шексіз алғысымызды білдіреміз.

Вегетация кезеңіне бекітілген су лимитіне сәйкес күрішті 84 
мың 300 гектарға ектік.

Жыл сайын аграрлық саланы қолдауға қомақты қаржы 
бөлінуде. Мемлекет басшысы ауыл шаруашылығының жалпы 
өнім көлемін 5 жылда екі есе ұлғайту жөнінде тапсырма бергені 
белгілі. Осы ретте егістікті әртараптандыруға, су үнемдеу 
технологияларын қолданып егіс көлемін арттыруға ден қойылуда. 
Жеңілдетілген дизель отыны шаруашылықтарға мерзімінде 
жеткізілді. 

Диқан қауымы ауызбірліктің үлгісін көрсетіп, суды ысырапсыз 
пайдаланып, жоспарлы жұмыс жасауда», - деді Н.Нәлібаев.

Ауыл шаруашылығы министрі Айдарбек Сапаров жиналған 
жұртшылықты құттықтап, атқарылған жұмыстарға оң бағасын 
берді, мемлекет тарапынан тиісті қолдау көрсетілетінін айтты.

Егін орағының басталуына арналған іс-шарада азық-түлік 
қауіпсіздігін қамтамасыз ету мақсатында республиканың әр 
өңірінен келген кәсіпорындардың келісімге қол қою рәсімі өтті.

Нақтырақ айтсақ «Шымкент» ӘКК АҚ мен «Жан - Арай” ЖШС, 
«Павлодар» ӘКК АҚ мен «Абай -Дәулет» ЖШС, «Алматы» ӘКК АҚ 
мен «Алтын Орда» ЖШС арасында меморандумға қол қойылды.

Шараға қатысушылар егін жинауға арналған ауыл 
шаруашылығы техникаларымен, облыста өндірілетін агроөнім 
түрлерімен танысып, мамандармен пікір алмасты. Сала ардагері 
Нұрлыбай Ұлықпанұлы ақ батасын берді.

Сыр диқандары суды үнемдеу мақсатында соңғы 10 жыл 
көлемінде күріш егістігінің 55 мың гектарын лазерлік тегістеді. 
Алдағы 5 жылда бұл 72 мың гектарға жеткізіледі. Биыл су 
үнемдеу технологиясын пайдалану 4,4 мың гектарға жетті, 
алдағы 5 жылда оны 24,2 мың гектарға арттыру жоспарлануда.

Биыл «Таң ЛТД» серіктестігі қытайлық компаниямен бірлесіп, 
Шиелі ауданында 800 гектарға тамшылатып суару әдісімен 
жүгері екті. 2025-2026 жылдары тамшылатып суарылатын егістік 
көлемі 3 мың гектарға дейін ұлғайтылады. 

Сол сияқты Қазалы және Арал аудандарында ауқымды 
жобалар бастау алды. Арал ауданындағы «Кэмел Про» шаруа 
қожалығында 830 гектар жоңышқаны, Қазалы ауданындағы 
«РЗА Агро» серіктестігінде 184 гектар мал азықтық дақылдарды 
жаңбырлатып суару жобалары бар.

Сонымен қатар делегация “Таң” ауылының әлеуметтік-
экономикалық дамуымен танысты.

«Таң ЛТД» серіктестігінің құрылтайшысы, Қазақстанның Еңбек 
Ері Имамзада Шағыртаев соңғы жылдары ауылдың әлеуметтік-
экономикалық дамуына 1,5 млрд. теңгеден астам қаржы бөліп, 
әлеуметтік нысандарды жөндеді. “Тағзым”, футбол, балалар 
ойын алаңдарын салып, жолдарды жаңғыртты, көшелерді 
жарықтандырды.

ӘКІМ ДИхАнДАРҒА РИЗА:
ЕГІнГЕ АЛҒАШҚЫ ОРАҚ ТҮСТІ

Сырдария ауданында өткен «Бизнестің әлеуметтік 
жауапкершілігі – ауылды дамытудың негізі» республикалық 
семинары барысында облыс әкімі Нұрлыбек Нәлібаев «Үлгілі 
елді мекен» байқауының жеңімпаздарын марапаттады. 

Аймақ басшысы ауылды дамыту мемлекеттік саясаттың аса 
маңызды стратегиялық мақсаттарының бірі екенін атап өтті.

- «Өздеріңізге белгілі елімізде Президент бастамасымен 
«Таза Қазақстан» республикалық экологиялық акциясы өтуде. 
Акцияға сырбойылықтар да белсенді атсалысып, туған 
жеріміздің көркейіп-гүлденуіне үлес қосуда. Елді мекендерді 
дамыту, оның ішінде ауылдағы ағайынның тұрмыс-тіршілігін 
жақсарту, көркейту-көгалдандыру бағытында атқарылған 
жұмыстарды ынталандыру, бағалау мақсатында былтырдан 
бері «Үлгілі елді мекен» облыстық конкурсын қолға алдық. 
Өткен жылы конкурс 2 мәрте өткізілді. Жеңімпаздарға облыстық 
бюджеттен бөлінген 1 млрд. теңгеге күнделікті тұрмысқа қажетті 
29 арнайы техника табысталды. Ауыл-аймақтың ажарын 
айшықтап, келбетін көркем етуге бағытталған «Үлгілі елді 
мекен» конкурсы аудан орталықтары мен ауылдар арасында 
дәстүрге айнала бермек», - деді Нұрлыбек Машбекұлы.

Осы жолғы байқауға облыстық бюджеттен 564 млн. теңге 
қаржы бөлінді. Зиялы қауым өкілдерінен, облыстық мәслихат 
депутаттарынан, қоғам белсенділерінен құралған тәуелсіз 
сарапшылық комиссия жеңімпаздарды анықтап, әділ бағасын 
берді.

«Үлгілі аудан» номинациясы бойынша Сырдария 
ауданының Тереңөзек кенті үшінші орын, Шиелі кенті екінші 
орын, Қармақшы ауданы, Жосалы кенті бірінші орын алды. 
«Үлгілі ауыл» номинациясы бойынша Арал ауданы, Аманөткел 
ауылы үшінші орын, Жаңақорған ауданы, Қожакент ауылы 
екінші орын, Жалағаш ауданы, Еңбек ауылы бірінші орынды 
иеленді. Жеңімпаздарға 436 млн. теңгенің 19 арнайы техникасы 
табысталды. Мұнан бөлек «Үлгілі елді мекен» номинациясы 
бойынша тірек және серіктес елді мекендер санатына кірмейтін 
үлгілі ауылдардағы абаттандыру жобаларын қаржыландыруға 
15 млн. теңгенің сертификаттары берілді. Марапат Арал 
ауданы Қосжар ауылына, Қазалы ауданы Өркендеу ауылына, 
Қармақшы ауданы Қармақшы ауылына, Жалағаш ауданы 
Аққыр ауылына, Сырдария ауданы Айдарлы ауылына, Шиелі 
ауданы Ортақшыл ауылына, Жаңақорған ауданы Өзгент 
ауылына табысталды.

Биыл коммуналдық және абаттандыру мекемелеріне 73 
техника алынса, жыл соңына дейін тағы да 33 арнайы техника 
әкелініп, ел игілігіне қызмет етеді.

ҮЛГІЛІЛЕРГЕ 436 МЛн. 
ТЕңГЕнІң 19 ТЕхнИКАСЫ БЕРІЛДІ

Нағи Ілиясов ауылында өткен 
«Бизнестің әлеуметтік жауапкершілігі 
– ауылды дамытудың негізі» атты рес-
публикалық семинар іс-шарасына Сыр 
өңіріне арнайы келген Ауыл шаруашылығы 
министрі Айдарбек Сапаров, Парламент 
Сенатының, Мәжілісінің депутаттары, 
ведомство басшылары, барлық облыс 
әкімінің орынбасарлары, ауыл шаруа-
шылығы басқармаларының басшылары 
және ірі шаруашылық құрылымдарының 
төрағаларымен қатар агроөнеркәсіптік 
кешенді дамыту жөніндегі қоғамдық 
кеңестің төрағасы, «Зенченко и К» ком-
мандиттік серіктестігінің директоры 
Геннадий Зенченко да шақырылды.

Семинарда баяндама жасаған аймақ 
басшысы өз баяндамасында өңірдегі 
әлеуметтік-экономикалық жетістіктерге 
тоқталып, семинарда озық тәжірибелер 
мен өзекті мәселелер талқыланатынына 
сенім білдірді.

- «Өздеріңізге белгілі, Мемлекет 
басшысы Қасым-Жомарт Кемелұлы 2022 
жылғы қараша айында Қазақстан Респу-
бликасы Президенті лауазымына кіріс-
кеннен кейін ең бірінші кезекте «Қазақстан 
Республикасының ауылдық аумақтарын 
дамытудың 2023-2027 жылдарға арналған 
тұжырымдамасы туралы» Жарлыққа 
қол қойды. Жарлық аясында елімізде 
«Ауылда денсаулық сақтауды жаңғырту» 
ұлттық жобасы, «Ауыл – ел бесігі», 
«Ауыл аманаты», «Дипломмен - ауылға» 
мемлекеттік бағдарламалары сәтті жүзеге 
асуда. Мемлекет басшысы мен Үкіметтің 
қолдауының арқасында аймағымызда 
серпінді жобалар қарқын алды. Екі жыл 

бұрын облыс бюджеті 364 млрд. теңге 
болса, бүгінде 733 млрд. теңгеге жетті. 
Осы жылдың 7 айының қорытындысымен 
барлық негізгі макроэкономикалық көр-
сет кіштердің өсімі қамтамасыз етілді. 
Кәсіпкерлікті қолдауға соңғы 2 жылда 127 
млрд. 500 млн. теңге тартылып, 12 мыңнан 
астам жоба қаржыландырылды. Оның 
25 млрд. 100 млн. теңгесі мемлекеттік 
бағдарлама аясында қолдау тапты. 
Жеке кәсіпкерлікті қолдауға барлық 
қаржы көзінен 34 млрд. 500 млн. теңге 
қарастырылды. Екінші деңгейлі банктер 
мен қаржы ұйымдары арқылы 3 мыңға 
жуық жоба қаржыландырылуда. Ауыл 
шаруашылығы саласына соңғы 2 жылда 20 
млрд. 300 млн. теңгеден астам инвестиция 
тар тылды. Өткен 6 айда саладағы 
негізгі капиталға 3 млрд. 300 млн. теңге 
инвестиция салынды», - деді Нұрлыбек 
Машбекұлы. 

Елді мекендерді сапалы инфра-
құрылыммен қамтамасыз ету мақсатында 
Мемлекет басшысының бастамасымен 
ауқымды жобалар қолға алынды. Елді 
мекендердің әлеуетін көтеруге бағытталған 
«Ауыл - ел бесігі» жобасы аясында тірек 
және спутник елді мекендер айқындалды. 
5 жыл ішінде облыста 31 млрд. 200 
млн. теңгеден астам қаржыға 435 жоба 
жүзеге асты. Бұл қаржы елді мекендердің 
инженерлік инфрақұрылымын жаңғыртуға, 
әлеуметтік нысандар салу мен жөндеуге, 
мамандарды әлеуметтік қолдауға, шағын 
және орта кәсіпкерлікті дамытуға бағыт-
талды. 2027 жылға дейін жалғасатын 
жоба аясында жыл сайын қаржы көлемі 
ұлғайтылады деп күтілуде.

Бұдан бөлек, тұрғындар қолайлы 
ортада өмір сүруі үшін ойын алаңдары 
салынып, аулалар абаттандырылды, 
парктер мен аллеялардың құрылысы 
жүргізілуде. Бұл жұмыстарға жергілікті 
кәсіпкерлер, облыстан шыққан меценаттар 
үлес қосуда. Бүгінде өңірде демеушілікпен 
45 млрд. 200 млн. теңгенің жобалары 
жүзеге асуда. Оның ішінде, аймағымыздың 
ірі ауыл шаруашылығы құрылымдарының 
бірі «Най-Мир» кәсіпорны «Анаға тағзым» 
орталығын, «Абзал және К» кәсіпорны 
«Еңбеккерлер аллеясын», «Таң ЛТД» 
шаруашылығы ауылды абаттандыру 
жоба сын, «Жаңажол» шаруашылығы 
орта лық алаңды абаттандыруды, «Абай-
Дәулет» шаруашылығы “Бесарық” ауылын 
көркейтуді демеушілікпен жүзеге асырды.

Әрі қарай іс-шараны жүргізген Ауыл 
шаруашылығы министрі Айдарбек Сапаров 
өз сөзінде аграрлық саланың негізгі 
мәселелері мен жоспарлары туралы айтты.

Семинарда республикалық ардагерлер 
ұйымы төрағасының бірінші орынбасары, 
профессор Өмірзақ Озғанбаев, Ұлттық 
экономика вице-министрі Бауыржан 
Омарбеков, АӨК-ні дамыту жөніндегі 
қоғамдық кеңестің төрағасы Геннадий 
Зенченко, Қызылорда облысы әкімінің 
орынбасары Бахыт Жаханов баяндама 
жасады. Мұнан бөлек Ақтөбе облысы 
«Степное» ЖШС басшысы Аманқос 
Төлеуов, Абай облысы «Өрнек» ЖШС 
басшысы Ержан Қойгельдин өз тәжіри-
белерін ортаға салды.

Жиын соңында ауыл шаруашылығы 
сала сының үздіктеріне ведомстволық 
наградалар табысталды.

АУЫЛҒА АРНАЛҒАН АЙТАРЫ КӨП 
РЕСПУБЛИКАЛЫҚ СЕМИНАР

СЕнІМ ТЕЛЕфОнЫ
Қазақстан Республикасы Прези дентінің 29.12.2015 жылғы № 153 «Қазақстан 

Республикасы мемлекеттік қызметшілерінің әдептілік нормаларын және мінез-
құлық қағидаларын одан әрі жетілдіру жөніндегі шаралар туралы»  Жарлығына және  
Қазақстан Республикасының 18.11.2015 жылғы № 410 V «Сыбайлас жемқорлыққа 
қарсы іс-қимыл туралы» Заңы на сәйкес, Қызылорда қаласының жұмыспен қамту, 
әлеу меттік бағдарламалар және азаматтық хал актілерін тір кеу бөлімінде 
азаматтарды жеке мәселе лерімен қабылдау күнделікті сағат 9.00-ден 19.00-ге дейін, 
үзіліс уақыты 13.00-ден 15.00-ге дейін және 8(7242)71-16-51 сенім телефоны жұмыс 
істейтін хабарлайды.

В соответствии с Указом Президента Республики Казах стан от 29.12.2015 года № 
153 «О мерах по дальнейшему совер шенствованию этических норм и правил поведения 
государ  ственных служащих Республики Казахстан» и Законом Респуб лики Казахстан 
от 18.11.2015 года № 410 V «О противо действии коррупции» прием граждан по 
личным вопросам в отделе занятости, социальных программ и регистрации актов 
гражданского состояния города Кызылорда ежедневно с 9.00 до 19.00 часов, время 
перерыва с 13.00 до 15.00 и телефон доверия 8(7242)71-16-51.

Өткен аптаның сенбісінде 
облыс әкімі Нұрлыбек Нәлібаевтың 
қатысуымен «Бизнестің әлеуметтік 
жауапкершілігі – ауылды дамытудың 
негізі» атты республикалық семинар 
өтті. Іс-шараға ҚР Ауыл шаруашылығы 
министрі Айдарбек Сапаров, Парла-
мент Сенатының, Мәжілісінің 
депутаттары, ведомство басшылары, 
барлық облыс әкімдерінің орын ба-
сар лары, ауылшаруашылығы бас-
қар  маларының басшылары және 
ірі шаруашылық құрылымдарының 
төраға лары арнайы келді.

Алдымен аймақ басшысы деле-
гация өкілдерімен бірге Сырдария 
ауданындағы Нағи Ілиясов ауылына 
барып, елді мекендегі көркейту, 
абаттандыру жұмыстарын көрді. 

Ауылдық округ орталығында «Абзал 
и К» толық серіктестігінің демеу-
шілігімен бірқатар әлеуметтік нысан 
салынған, көгалдандыру, абаттан дыру 
жұмыстары жыл сайын жүргізілуде. 
Тұрғындардың пікірінше, ауыл қаладан 
кем емес. 

Қазақстанның Еңбек Ері, «Абзал 
и К» толық серіктестігінің дирек-
торы Абзал Ералиев делегация 
мүшелеріне ауылда салынған әлеу-
меттік нысандарды таныстырды.

Мұндағы, «Еңбек аллеясында» 
тұрғындардың демалуына барлық 
жағдай жасалған. Брусчатка төселіп, 
темір шарбақтармен қоршалған. 
Орындықтар, беседкалар, төр жағына 
далалық сахна және жарық шамдар, 
субұрқақтар орнатылған, гүлдер, газон 

отырғызылған. Аллея ортасына күріш 
бейнесіндегі орнамент тұрғы зылған. 

Мұнан бөлек компания елді 
мекеннің орталық алаңын көркейтіп-
көгал дандырып, канн, петуния, 
авалон, катарантус, пеларгония гүл-
дерін еккен. Сонымен қатар, 12 көше 
бойындағы ағаштар күтімге алынған. 
Гүл егу, тал отырғызу және тазалық 
жұмыстарын ауылдың 30 тұрғыны 
атқарады. 

Серіктестіктің демеушілігімен 
ауылдық округ әкімдігінің ғимараты 
пайдалануға беріліп, мәдениет үйі 
қайта жаңғыртылды. №132 орта 
мектеп және «Балдырған» бөбекжай- 
балабақшасы күрделі жөндеуден 
өтіп, жаңа дәрігерлік амбулатория 
салынды. Сондай-ақ, компания мешіт 
тұрғызып, сауда орталығын ашты. 
Мемлекет пен жекеменшік әріптестігі 
аясында 2015 жылы 1000 орындық 
спорт кешені пайдалануға берілді. 

Заманауи, көрікті ауыл тұрмысын 
қонақтар жоғары бағалады. Әрі қарай 
“Ауыл аманаты” жобасы аясында 
өндірілген ауыл шаруашылығы 
өнім дерінің көрмесін тамашалады. 
Аймақ кәсіпкерлері Сыр өңірінде 
шығарылатын тамақ өнімдері мен 
өзге де тауарларын ұсынды. Оның 
ішінде қақталған балық, тартылған 
ет және шұжық, қаз, үйрек, бөдене 
еті, сүт өнімдері, бал, жеміс-жидек 
пен көкөністер, нан-тоқаш, жартылай 
дайын өнімдер бар. Сонымен қатар, 
попкорн, жүгері сусыны секілді 
ерекше өнімдер таныстырылды. 
Өңірде пластик шөлмек, құрылыс 
мате риалдары, ұлттық киімдер, 
көрпе-жастық, қолөнер бұйымдары, 
дәретхана қағазы секілді заттар да 
шығарылуда.

ТАЛАйДЫ ТАңДАнДЫРҒАн 
“нАҒИ ІЛИЯСОв”

Облыс әкімі Нұрлыбек Нәлібаевтың қатысуымен Ғ. 
Мұратбаев атындағы орталық стадионда Құрылысшылар 
және Көлік қызметкерлері күніне орай мерекелік іс-шара 
өтті. Оған Парламент Сенатының депутаттары Руслан 
Рүстемов, Наурызбай Байқадамов, Мәжіліс депутаттары 
Мархабат Жайымбетов, Мұрат Ергешбаев, қоғам 
қайраткерлері, зиялы қауым өкілдері мен ардагерлер, қала 
тұрғындары қатысты. 

Аймақ басшысы мерейі мен мәртебесі жоғары, өшпейтін 
мұра, өлмейтін тарих жасаушы құрылысшылар мен көлік 
қызметкерлерін, жиналған қауымды кәсіби мерекемен 
құттықтап, өңірдің жетістіктеріне тоқталды.

- «Сыр елі Мемлекет басшысының және Үкіметтің 
қолдауының арқасында қарқынды құрылыс алаңына 
айналды. Биыл құрылыс жұмыстары көлемінің көрсеткіші 
бойынша республикада үздіктер қатарындамыз. Аймағы-
мыздың ажарын айшықтап, сәулетіне сән қосқан, 
өңіріміздің өсіп-өркендеуіне жаңаша серпін берген құрылыс 
индустриясын дамытуда сала мамандарының үлесі орасан 
зор.

Екі жыл бұрын облыс бюджеті 364 млрд. теңге болса, 
бүгінде бюджет көлемі 733 млрд. теңгеге жетті. Құрылыс 
саласына мемлекеттік бюджет есебінен 133 млрд. 400 
млн. теңге қаржы бөлінді. Қаржыландыру көрсеткіші 
2022 жылмен салыстырғанда 5 есе артты. Биыл облыс 
аумағында 187 жобаның құрылысы жүргізілуде. 

Мемлекет басшысының, Үкіметтің қолдауымен 
Қызылорда қаласын ыстық сумен қамтамасыз ету мәселесі 
оң шешімін тапты. Қаламыздағы 623 көпқабатты тұрғын 
үйге ыстық су келеді. Биыл көпқабатты тұрғын үйлердің 50 
пайызын ыстық сумен жабдықтау үшін Үкімет резервінен 
қаржы бөлініп, құрылыс жұмыстары жүргізілуде. 2025 жылғы 
жылу беру маусымында ыстық су толықтай қосылады. 

Аймақтың дамуына серпін беретін жол–көлік 
инфрақұрылымы саласында да ауқым ды жобалар жүзеге 

асуда. Қоғамда жиі талқы ланған «Қызылорда-Жезқазған» 
автожолы Пре зи дентіміздің тікелей тапсырмасымен қайта 
жаңғыртудан өтуде. Қазіргі кезде Қызылорда облысының 
аумағына тиесілі 216 шақырым жолдың 104 шақырымы 
аяқталды.

Құрылысшы, көлік қызметкері – жай ғана мамандық 
емес, елге қызмет етудің үлгісі. Сіздер қандай құрметке 
де лайықсыздар. Мерекелеріңіз құтты болсын!», - деді 
Н.Нәлібаев.

Салтанатты басқосуда Мемлекет басшысы Қасым-
Жомарт Кемелұлы Тоқаевтың Жарлығына сәйкес елдің 
құрылыс саласын дамытуға қосқан елеулі үлесі үшін 
Қазақстан Республикасының мемлекеттік наградасы 
«Құрмет» орденімен сала ардагері Жеткерген Оразбаев, 
«Қыран» ЖШС директоры Жайсан Сыздықов, ІІІ дәрежелі 
«Еңбек даңқы» орденімен «Техоснастка-Ремсервис» 
ЖШС бас инженері Юрий Нам, «Дәнекер құрылыс 
компаниясы» ЖШС учаске бастығы Серік Саркенжеев, 
«Ерен еңбегі үшін» медалімен «Астана-сервис ЛТД» 
ЖШС бас инженері Дүйсенбай Қорғанов, «Автомобиль 
жолдары басқармасы» ЖШС автогрейдер машинисі 
Болат Оспанов, «Аман-Құрылыс» ЖШС учаске бастығы 
Абай Байдраманов марапатталды. 

Қызылорда облыстық мәслихатының шеші мімен Қаржы 
саласының үздігі, салық саласының ІІІ рангілі мемлекеттік 
кеңесшісі Дайрабай Ысқақовқа, техника ғылымдарының 
кандидаты Шахизат Төребаевқа, мемлекет және қоғам 
қайраткері Айтбай Көшербаевқа, жеке кәсіпкер, меценат 
Марат Дүйсенбаевқа «Қызылорда облысының Құрметті 
азаматы» атағы берілді.

Салтанатты шарада “Құрмет грамотасы”, Өнеркәсіп 
және құрылыс, Көлік министрліктерінің марапаттары 
табысталды.

Мереке отандық эстраданың жарық жұлдыздарының 
қатысуымен өткен мерекелік концертпен жалғасты.

СЫР БОйЫ - ҚАРҚЫнДЫ 
ҚұРЫЛЫС АЛАңЫ

Қызылорда қаласының №2 
сотында Қазақстан Республикасының 
Қылмыстық кодексінің 293-бабы 1-бөлігі 
бойынша сотталушы А.-ға қатысты 
қылмыстық іс қаралды.

Сотталушы А.  «D» кафесінде 
жалғыз өзі көңіл көтеріп отырған  кезде,  
даяшы З. мен сол кафенің әкімшісі 
А. кафенің  жабылатынын  айтып  
ескерткен.

Сол кезде А.  балағат сөздермен 
өзінің кафеден шықпайтынын айтып, 
масаң күйде айтылған өтінішті 
ескермей, қоғамдық орын болып 
саналатын кафенің ішінде қолындағы 
шыны ыдысты сындырып, өзіне қарама 
қарсы тұрған даяшы З.-ның шашынан 
жұлып, оң аяғымен соңғының сол жақ 
аяқ санынан бірнеше мәрте теуіп, дене 
жарақатын салған.

Әрі қарай сотталушы А. кафе 
әкімшісі А.-ның көзіне екі мәрте соққы 
жасап, бет тұсынан тырнап, дене 
жарақатын салған. 

Осылайша, А. қоғамдық тәртіпті, 
қоғамды құрметтемеу анық көрінетін, 
азаматтарға күш қолданып, әдепсiз 
әрекеттер жасаумен ұштасқан 
әрекеттер жасап, ҚР ҚК-тің 293-бабы 
1-бөлігінде  көзделген  қылмыстық  
құқық  бұзушылықты  жасаған.                                                                                                  

Сот үкімімен сотталушы А. Қазақстан 
Республикасының ҚК-нің 293-бабы 
1-бөлігімен кінәлі деп танылып, оған 1 
жыл мерзімге бас бостандығын шектеу 
жазасы тағайындалды.

Жазаны өтеудің барлық  мерзіміне  
пробациялық бақылау белгіленді. 

Қызылорда қаласының №2 соты

Қазақстан  Республикасының  Қыл-
мыс тық  кодексінің 371-бабы 2-бөлігінде 
көзделген сотталушы А.-ға қатысты 
қылмыстық іс  қаралды. 

Сотталушы А. лауазымды адам бола 
тұра, өз міндеттерін қызметіне ұқыпсыз 
қарауы және оны орындамауының 
салдарынан марқұм Қ.-ның тәртіптік 
изоляторда дарға асылып қайтыс болуына 
жол беріп, абайсызда ауыр зардаптарға 
әкеп соқтырып, қылмыстық құқық 
бұзушылық жасаған.

Атап айтқанда,  сотталушы А. 
кезекшілікті қабылдап алған кезінде оған 
тәртіптік изоляторда қамауда отырған 
сотталған Қ.-ның өз-өзіне қол жұмсауы 
мүмкін екендігі, осыған дейін мойнына 
шалбарын байлап, дарға асылуға әрекет 
жасағаны ескертілген. Кешкі ауысым 
кезекшілігін қабылдаған  сотталушы А. 
марқұм Қ.-ның өз-өзіне қол жұмсауы 
мүмкін әрекеттері болатынын нақты 
естіп, біле тұра назарынан тыс 
қалдырған.

Нәтижесінде, қамауда отырған сот-
талған марқұм Қ. тәртіптік изоляторға 
кіретін есіктің жанындағы бейне бақылау  
камерасының  астында  тұрып,  шалбарды 
мойнына асып, шалбардың бір ұшын  
темір торға байлап, өз-өзіне қол жұмсап,  
дарға асылған.

Осылайша, сотталушы А. салғырттық, яғни 
лауазымды адамның өз міндеттерін қызметіне 
ұқыпсыз қарауы салдарынан орындамай, 
абайсызда ауыр зардаптарға, азаматтардың 
құқықтары мен  заңды мүдделеріне елеулі зиян 
келтіруге әкеп соқтырған.

Басты сот талқылауында жәбірленуші Г. 
сотталушыға кешірім беретінін көрсеткен.

Сотталушы А. ҚР ҚК-нің 
371-бабының 2-бөлігімен кінәлі деп 
танылып, оған құқық қорғау орган-
дарында қызмет атқару құқығынан 2  
жыл мерзімге айыра отырып, 200 айлық 
есептік көрсеткіш мөлшерінде 690 000 
(алты жүз тоқсан мың) теңге айыппұл 
жазасы тағайындалды.

Қызылорда  қаласының №2 соты

Қызылорда облысы әкімі аппаратының «Жедел әрекет ету орталығы» мекемесі 
мен Қызылорда облысы бойынша «Әлеуметтік медициналық сақтандыру қоры» 
КЕАҚ филиалы арасында оператордың жауабын күту режимінде тұрған «Komek 
109» абоненттер үшін МӘМС жүйесі туралы аудиороликтерді тегін тарату туралы 
меморандумға қол қойылды.

Меморандумға қол қою кезінде тараптар облыс тұрғындарын МӘМС жүйесі 
туралы хабардар етуде жан-жақты қолдау туралы уағдаласты. Бұл ынтымақтастық 
ақпараттық жұмысты қамтуды едәуір кеңейтеді және азаматтардың көпшілігін 
МӘМС туралы маңызды ақпаратқа қол жеткізуіне қамтамасыз етеді. Енді 
оператордың жауабын күту режимінде тұрған абоненттер МӘМС жүйесі туралы 
пайдалы ақпараты бар 20 секундтық аудиороликтерді тыңдай алады. 

 «109 бірыңғай байланыс орталығы» тәулік бойы, 24/7 жұмыс істейді және 
қала мен облысты абаттандыру мен тіршілікті қамтамасыз ете отырып, облыстың 
атқарушы органдарымен және коммуналдық қызметтермен өзара әрекет етеді.

Қармақшы аудандық сотында ҚК-
нің 28-бабының 5-бөлігі, 366-бабы 
1-1-бөлігі бойынша полиция қызметкері 
Қ.-ға және 366-бабы 1-1-бөлігі Н.-ға 
қатысты қылмыстық іс қаралды.

Сотталушылар Қ. мен Н. «О» шаруа 
қожалығының аумағында Өзбекстан 
Республикасы азаматтарының 
жұмыс жасап жатқанын көріп, 
соңғыда еңбек мигранттарына жалпы 
қамқорлығы мен жол берушілігі үшін 
шаруа қожалығының төрағасының 
көмекшісінен заңсыз сыйақы алу ниеті 
туындаған. 

Осылайша, Н. 200 дана пресс-
телген жоңышқа шөбін пара ретінде 

алса, Қ. пара алуға көмектескені 
үшін 200 дана пресстелген 
жоңышқа шөбін өз үлесі ретінде 
алып, салдарынан жәбірленуші 
А.-ға 160 000 теңге мүліктік шығын 
келтірілген.

Осылайша, Н. құқық қорғау 
органы ның қызметкері бола 
тұра, пара берушінің пайдасына 
жасалған қамқорлығы үшін пара 
алса, Қ. құқық қорғау органының 
қызметкері бола тұра, қылмыстық 
құқық бұзушылықтың жасалуына 
жәрдемдесіп, құқық қорғау 
органының қызметкерінің пара 
алуына көмектескен.

Сот үкімімен Н. ҚР ҚК-нің 366-
бабы 1-1-бөлігімен кінәлі деп 
танылып, белгілі бір лауазымдарды 
атқару құқығынан өмір бойына 
айырыла отырып, 2 жыл мерзімге 
бас бостандығынан айыру жазасы 
тағайындалды.

Қ. ҚР ҚК-нің 28-бабы 5-бөлігі, 366-бабы 
1-1-бөлігімен кінәлі деп танылып, белгілі 
бір лауазымдарды атқару құқығынан өмір 
бойына айыра отырып,  2  жыл мерзімге бас 
бостандығынан айыру жазасы тағайындалды.

Сонымен қатар,  Н. полиция под-
полковнигі шенінен және Қ,. полиция 
майоры шенінен айырылды.

Қармақшы аудандық соты

Күн сайын кезекшілікке 14 қызметкер 
түседі: бейнебақылау инспекторлары, 
күш тер мен құралдарды басқару тобының 
инспекторлары және «102» пультіне қоңы-
рау қабылдайтын оператор.

Күн сайын «102» пультіне шама-
мен 200 қоңырау түседі. Бейне бақы-
лау инспекторлары автокөлік жүргі-
зу  шілерімен жасалған құқық бұзу-
шы лықтарды нақты уақыт режимінде 
бақылап, анықтайды. Құқықбұзушылықты 
анықтағаннан кейін немесе қылмыс 
туралы телефон хабарламасын алғаннан 
кейін, кезекші бейне бақылау инспекторы 
алын ған ақпаратқа жедел жауап беретін 
жақын маңдағы жасағына деректерді 
береді.

ЖБО бейнекамерасының жұмысы арқылы 
жыл басынан 93 қылмыс ашылды, оның 
ішінде: ұрлық 12, есірткі құралдарын сақтау 
24, көлік құралын маскүйінде басқару 21. 
Сондай-ақ, бейнекамераның көмегімен 30834 
әкімшілік құқық бұзу шылық анықталды, оның 
ішінде ҚР ӘҚБтК–нің 434–бабы бойынша 
(ұсақ бұзақылық) – 2480, ҚР ӘҚБтК–нің 440-
бабы бойынша (алкогольді ішімдіктер ішу 
немесе қоғамдық орындарға мас күйінде келу) 
1555, жол қозғалысы ережелерін бұзғаны 
үшін 262, сондай-ақ басқа да әкімшілік құқық 
бұзушылықтар бойынша-55.

Полиция ЕСКЕРТЕДІ: егерсіз құқық 
бұзушылықтың куәгері болсаңыз, дереу 
полицияға «102» телефоны арқылы 
хабарлаңыз.

МЕМОРАнДУМҒА 
ҚОЛ ҚОйЫЛДЫ

ТӘРТІПТІК ИЗОЛЯТОРДА ҚАМАУДА 
ОТЫРҒАн АСЫЛЫП ҚАЛҒАн

МЕйРАМхАнАДА ТӘРТІП БұЗҒАн 
ӘйЕЛ ЖАУАПҚА ТАРТЫЛДЫ

ПОЛИцИЯ ҚЫЗМЕТКЕРЛЕРІнЕ 
ҚАТЫСТЫ СОТ ҮКІМІ ШЫҚТЫ  

26 МЫңнАн АСТАМ 
хАБАРЛАМА ҚАБЫЛДАДЫ

Археологтар күніне орай облыс әкімі 
Нұрлыбек Нәлібаев Парламент Сенатының 
депутаттары Дархан Қыдырәлі, Руслан 
Рүстемов және Наурызбай Байқадамовпен 
бірге Сырдария ауданындағы тарихи-
мәдени ескерткіш “Қышқала” қалашығына 
барды. Археологтарды кәсіби мерекемен 
құттықтап, қазба жұмыстарына сәттілік 
тіледі. 

«Қышқала» кейбір деректерде “Бар шын-
кент”, “Барчинлыгкент”, “Бар джинлигкент”, 
“Қызқала” деп те аталады. Алтын Орда 
дәуірінде ірі сауда әрі қолөнер орталығы болғаны 
айтылады. Жүргізілген зерттеу қала тіршілігінің 
хронологиялық шеңберін ХІІІ-ХV ғасырларға 
жатқызуға мүмкіндік береді.

Бұл қаланы алғаш рет 1889 жылы 
Перовск уезінде барлау жұмыстарын 
жүр гізген В.А. Каллаур ашып, “Кыш – 
қала” (“Гыш - қала”) немесе “Тасқала” 
деп атап, оның Перовскіден Хиуа мен 
Бұқараға баратын жолдың 25 - 30 верс-
тінде орналасқанын жазған. 1946 жылы 
С.П.Толстов басқарған Хорезм архео-
логиялық – этнографиялық экспедициясы 
“Қышқаладан” ыдыс сынықтарын, басқа 
да заттарды жинап, оның ортағасырлық 
“Асанас” пен “Женттің” аралығында 
орналасқанын картада көрсеткен. 

2018-2020 жылдары облыстық бюджет 
есебінен «Археолог» халықаралық ғылы-
ми-зерттеу орталығы (жетекшісі тарих 

ғылымдарының докторы, профессор 
Мадияр Елеуов) кешенді қазба жұмыс-
тарын жүргізді. Сегіз қырлы ғимараттың, 
ортағасырлық кесененің, екі мұнарасы 
сақталған қыштан салынған құрылыстың, 
қыш күйдіретін пештің және ХІҮ 
ғасырдағы құдықтың орындары аршылып, 
консервацияланды. 

2021-2023 жылдары Білім және ғылым 
министрлігінің грантымен «Ортағасырлық 
“Қышқала (“Баршынкент”):» Алтын Орда 
дәуіріндегі қалалық мәдениет контекс-
тінде» атты жоба аясында Әл-Фараби 
атындағы Қазақ ұлттық уни верситеті қазба 
жұмыстарын жүргізді.

Аймақ басшысы тарихи-мәдени 
ескерт кіштердің маңызын өскелең ұрпаққа 
түсіндіру жауапкершілігі мол міндет 
екенін айтты. Сонымен қатар ескерткішті 
күтіп ұстауға, тазалық жұмыстарын 
уақытылы жүргізуге қатысты тапсырмалар 
жүктеді.

Өңірдегі ежелгі “Шірік Рабат”, 
“Бәбіш мола”, ортағасырлық “Сығанақ” 
қалашықтарына жүргізілген археологиялық 
қазба жұмыстарының ғылыми негіз-
демелеріне сүйеніп, өткен жылы «Шірік 
Рабат Сақ жауынгері», «Сығанақ хан-
шайымы» реконструкциялары жасалып, 
музей қоры жаңа экспонаттармен толықты. 

Бұл жоба биыл да жалғасуда. Арал 
маңы сақтарының ерте кезеңіне жататын 
«Түгіскен көсемі», «Жетіасар ақсүйек 
әйелі» реконструкциялары қолға алынды. 

Құнды жәдігерлер облыстың мәдениет 
және өнер күндері аясында Алматы 
қаласында және Астанадағы Ұлттық 
музейде ұйымдастырылатын көрмеге 
қойылады деп жоспарлануда.

СЕнАТОРЛАРДЫ 
«ҚЫШҚАЛАҒА” АПАРДЫ Облыс әкімі Нұрлыбек Нәлібаев  

Парламент Сенатының депутаттары 
Дархан Қыдырәлі, Руслан Рүстемов 
және Наурызбай Байқадамовпен 
кездесті.

Кездесуде аймақта мәдениет пен 
руханият саласында атқарылған 
жұмыс тар, алдағы жоспарлар жайын-
да пікір алмасу болды.

- «Алаш арыстарын ортамызға 
оралтып, тарихтың ақтаңдақ беттерін 
қайта қалпына келтіру, жас ұрпақтың 
санасында олар туралы дұрыс түсінік 
қалыптастыру тәуелсіз ел болашағы 
үшін аса маңызды.

Қазіргі уақытта Қорқыт ата атын-
дағы Қызылорда университеті жа-
нын да Мұстафа Шоқай ғылыми 
орталығы жұмыс жасайды. Облыстық 
тарихи-өлкетану музейінде қайрат-
керге арналған экспозициялық бұрыш 
жасақталып, қола бюсті орнатылған. 

Алаш зиялыларының есімін 
ұлықтаумен қатар, соңғы жылдары 
аймақтың мәдениет пен руханият 
саласында ауқымды жұмыстар, тың 
жобалар жүзеге асырылуда. 

Ұлттық салт-дәстүрімізді ұлықтап, 
құндылықтарымызды дәріптеу 
мақсатында биыл аймағымызда 
«Руханият жылы» жарияланды. 

Халықаралық «ТҮРКСОЙ» 
ұйымының шешімімен Сыр өңіріне 
түркі дүниесінің «Ең үздік мәдени 
аймағы» номинациясы берілді. Бұл 
тұтас Орта Азияда рухани, мәдени 
кемелденген өңір екенімізді көрсеткен 
жоғары баға деп білеміз. Руханият 
саласындағы ілкімді жобаларымыз 
алдағы уақытта да жалғасын табады», 
- деді Н.Нәлібаев.

«Руханият жылы» шеңберінде 
облыстағы 171 мәдениет үйі мен 
клубтар «Адал  адам» тұжырым-
дамасы аясында жұмысын қайта 
жаңғыртуда.

Қызылорда қаласында ұлттық 
құндылықтарымыз бен салт-дәстүрі-
мізді жан-жақты насихаттау үшін 
заманауи үлгімен салынған «Анаға 
тағзым», “Өнер орталығы”, “Отбасы 
орталығы”, “Жыраулар үйі” халыққа 
рухани-мәдени қызмет көрсетуде. 

Сырдария өзенінің сол жаға-
лауынан жаңа облыстық тарихи-
мәдени мұражай орталығы (облыстық 
музей), барлық ауданда музей, 
кітапхана, архив, неке қию залы, 
ардагерлер және аналар, жастар 
орта лықтарын біріктіретін типтік 
үлгідегі «Руханият» орталықтары 
салынуда. 

Теміржол вокзалы маңындағы 
«Ақмешіт» музейі қайта жаңғыртудан 
өткізілуде. 

Ішкі экспозициясының тұжырым-
дамасы жасалып, Алаш мұраларына 
арналған «Алаш әдебиеті» музейі 
болып қайта жасақ талуда.

«Алаш әдебиеті» музейінде 
Алаш зиялыларына, Сыр өңірінің 
ақын - жазушыларына, халық ауыз 
әдебиеті өкілдеріне қатысты тарихи 
деректер зерттеліп, ғылыми айна-
лымға қосылады. Алаш зиялылары 
мен әдебиет өкілдеріне қатысты 
архив жәдігерлері жан-жақты наси-
хатталады. 

Сыр еліне жұмыс сапарымен келген 
сенаторлар атқарылған жұмыстарға 
оң бағасын беріп, бастамаларға әр-
дайым қолдау көрсетілетінін жеткізді.

“РУхАнИЯТ ЖЫЛЫнЫң” 
РУхАнИЯТЫ

Алдағы жылу беру маусымына жылу орталығы мен әлеуметтік нысандардың 
дайындығы, тұрғындарды көмірмен қамтамасыз ету және ауыз су мәселелері талқыланған 
жиналыс өтті.

Қысқа дайындық бекітілген іс-шара жоспарына сәйкес жүргізілуде.
Биыл жылумен қамту нысандарын жаңғыртуға 12 млрд.теңге қаржы қаралды. Қазіргі 

уақытта жұмыс 80 пайыз орындалды. 
Сонымен қатар жылу желілерін жаңғыртуға бағытталған 6 жобаны іске асыруға 

бюджеттен қаржы бөлініп, 9,5 шақырым жылу желілері жаңғыртылуда.
Облыс аумағындағы 1 067 әлеуметтік нысанның дайындығы 82 пайыз, көмірдің 207,3 

мың тонна қоры бар. 
Халықты орталықтандырылған ауыз сумен қамту үлесі 98,4 пайыз. Бұл көрсеткіш 

бойынша өңіріміз республикада алдыңғы қатарда.
Облыс аумағында орталықтандырылған ауыз су жүйесіне қосылмаған 26 елді мекен 

бар.
Мемлекет басшысының тапсырмасына сәйкес бұл елді мекендерді 2025 жылдың 

соңына дейін сапалы ауыз сумен қамту мақсатында арнайы жол картасы әзірленіп, жұмыс 
атқарылуда. 

Осы бағытта Қызылорда қаласы және аудан әкімдеріне тиісті тапсырмалар берілді.

ҚЫСҚА ДАйЫнДЫҚ

Премьер-министр Олжас Бектен-
овтің төрағалығымен егін жинау 
науқанына дайындық барысы тал-
қыланған Үкімет отырысына селек-
торлық режим арқылы облыс әкімі 
Нұрлыбек Нәлібаевта қатысты.

Биыл облыста 192 700 гектарға 
ауыл шаруашылығы дақылдары егілді. 
Оның ішінде, күріш егісінің көлемі 84 
300 гек тар. Бүгінде 31 800 гектары 
гүлдеу, 31 400 гек тары сүтті пісу және 21 
100 гектары балауыз пісу фазасында, 
42 300 гектар (50%) егістіктің суы 
байланды. Ерте егілген дақылдар 
толық жиналып, қазір мал азықтық, 
майлы дақылдар, көкөніс, бақша 
дақылдары жиналуда. 17 тамыздан 
бастап орақ түскен күрішкті қазанның 
бірін ші онкүндігінен кешіктірмей жинап 
алу жоспарлануда.

Егін жинауға қатысатын қолдағы 
4 440 ауылшаруашылығы техникасы 
100 пайыз дайын. Аймаққа 8 100 тонна 
арзандатылған дизель отыны бөлінді. 
Бекітілген кестеге сәйкес жергілікті 
операторлар дизель отынын жеткізіп, 
шаруашылықтарға литрін 247-250 
теңгеден таратуда.

Ауыл шаруашылығы құрылым-
дарының сыйымдылығы 551 мың 
тонна болатын 216 сақтау қоймасына 
алдын-ала дератизация жасалып, 
жаңа астықты қабылдауға дайын.

Егістікті әртараптандыруда соя 135 
гектарға, қант құмайы 290 гектарға, 
дән жүгері 1700 гектарға, сүрлем 
жүгері 793 гектарға жеткізілді.

Күтімге алынған 48,3 мың гектар ескі 
жоңышқаның 2,5 мың гектары тұқымға 
қалдырылды, 45,8 мың гектардың 
бірінші орымы аяқталып, одан 121 
мың тонна жоңышқа дайындалды. 
Орта өнім гектарына 26,4 центнерден 
алынды. Қазір екінші орым басталып, 
34,9 мың гектары орылды. 83,9 мың 
тонна жоңышқа жиналды, орта өнімі 
24 центнерден келуде. 

Егілген 3,7 мың гектар күздік бидай 
толығымен жиналып, 7,3 мың тонна 
өнім алынды. Орта өнім гектарына 
19,9 центнерден келді. 

14 тамыздағы жағдай бойынша, 
“Шардара” су қоймасына жоғарыдан 
секундына 122,1 текше метр су түсіп, 
қоймадағы су көлемі 1,3 млрд. текше 
метр болды. Төменге секундына 
400 текше метр су тасталып, облыс 
шегіне 462 текше метр көлемінде 
кіруде.

Өсімдік зиянкесі саяқ шегірткеге 
қарсы өңдеу жоспарланған 43,7 мың 
гектар алқапта жұмыс толығымен 
атқарылды. 

Егін жинау жұмыстарына дайындық 
барысы аймақ басшысының тікелей 
бақылауында.

ҚАЗАннАн КЕШІКТЕРМЕй
ЖИнАП АЛАМЫЗ

Қызылорда облы сы әкімдігінің 
баспасөз қызметі биылғы жылдың 16 
тамызында Қызылорда облысының 
әкімі Нұрлыбек Нәлібаев жиналыс 
өткізіп, кәмелетке толмаған қызды 
жезөкшелікпен айналысуға мәжбүрлеу 
фактісіне уақытында кедергі кел-
тір меген уәкілетті тұлғаларға 
қатаң шаралар қабылдауды қара-
мағындағылардан талап етті, деп 
хабарлайды.

Облыс әкімі атап өткендей, 
кәмелетке толмаған қызды жезөк-
шелікпен айналысуға мәжбүр леген 
Қызылордадағы мектеп түлектерінің 
әрекеті бірнеше күннен бері әлеуметтік 
желілер мен бұқаралық ақпарат 
құралдарында талқылануда.

Аймақ басшысы бұл атышулы 
қылмыстан жарты жылға жуық уақыт-
тан бері полиция департаментінің 
ұйымдасқан қылмыспен күрес бас-
қар масы мен қызға сабақ беретін 
мұғалімдер бейхабар болғанын қатаң 
сынға алды. 

- Әлеуметтік желілерде учаскелік 
полиция инспекторы мен мектептің 
ювеналды полиция қызметкері мәсе-
леден хабардар болғандығы жөнінде 
ақпарат тарады. Негізгі салғырттық 
осы қызметкерлерден басталған. 
Өздеріне бекітілген аумақтағы аху-
ал ды алдын- ала зерделеп, әр 
тұрғынды бақылауы тиіс еді. Бірақ, 

ондай жұмыс мүлде жүргізілмеген. 
Білім саласының мамандары да 
қызмет теріне немқұрайлы қараған. 
Мектеп басшылығы, педагогтер, мек-
теп инспекторы, өз міндеттеріңізді 
орындамағансыздар! Мектеп психо-
логі, сынып жетекшілері, әлеуметтік 
педагог, мектеп директорының тәр-
бие ісі жөніндегі орынбасары және 
директор заң аясында қандай да 
бір нақты қадамға бармаған, - деді 
Н.Нәлібаев.

Облыс әкімі оқушының сабақтан жиі 
қалатынына тиісті мамандардың назар 
аудармағанын, ата-анасымен тиісті 
деңгейде профилактикалық жұмыс 
жүргізбегенін, тек мәселені жасы рып-
жабуға тырысқандарын айтты.

- Бүгіннен бастап №7 мектеп – 
лицей директоры, тәрбие ісі жөніндегі 
орынбасары, психологі, әлеуметтік 
педагогі, сынып жетекшілері жұмыс-
тан босатылсын. Қызылорда қала сы 
әкімінің осы салаға жауапты орын -
басарына, қалалық білім бөлі мінің 
басшысына қатаң сөгіс, бөлімнің 
тәрбие жөніндегі жауапты мама-
нына жұмыстан босату шарасы 
қолда нылсын. Білім басқармасының 
басшысына өз міндеттерін тиісті 
деңгейде орындамағаны үшін қызметі-
не толық сәйкес еместігі туралы 
ескерту беремін. Өзіне жүктелген 
міндетті тиісті деңгейде орындамаған 

мектеп инспекторы мен учаскелік поли-
ция инспекторы, оны бақыламаған 
кәмелетке толмағандар ісі жөніндегі 
ювеналды полиция бөлімшесі, 
қалалық полиция басқармасы мен 
облыс тық жергілікті полиция қызметі 
ұйымдасқан қылмысқа қарсы күрес 
басқармасы тікелей кінәлі. Осы 
орайда жауапты мамандардың 
жауап  кершілігін қарап, қызметінен 
боса туға дейінгі кадрлық шешімдер 
қабылдансын - деді Н.Нәлібаев. 

Бала құқықтарын қорғау жөніндегі 
облыстық уәкіл Жақсыгүл Тоғановаға 
облыстың білім беру ұйымдарындағы 
жұмыстарға талдау жүргізіп, дереу 
жұмыс тобын құру тапсырылды. Бұл 
ретте алдын алу шараларын қолданып, 
қолайсыз отбасыларын және тәулікке 
жалға берілетін пәтерлерді аралау 
қажет екені айтылды.

Аймақ басшысы оқиғадан зардап 
шеккен отбасына жан-жақты көмек 
көрсетуді, тергеудің барынша объек-
тивті жүргізілуін талап етті.

- Қозғалған қылмыстық іс бойынша 
тергеп-тексеру амалдарының объ-
ек  тивті жүргізілуі міндеттеледі. 
Қылмысқа қатысы бар адамның 
барлығы заң аясында тиісті 
жауапкершілікке тартылатын болсын! 
Бұл мәселені тікелей бақылауымда 
ұстаймын, - деп түйіндеді Нұрлыбек 
Нәлібаев. 

ҚЫЛМЫСҚА ҚАТЫСЫ БАРЛАР ЗАң 
АЯСЫнДА ТИІСТІ ЖАУАПКЕРШІЛІККЕ 

ТАРТЫЛАТЫнЫн БІЛСІн...

Облыс әкімі Нұрлыбек Нәлібаев Парламент Сенатының 
депутаттары Дархан Қыдырәлі, Руслан Рүстемов және 
Наурызбай Байқадамовпен бірге аса көрнекті саяси қайраткер 
Мұстафа Шоқайдың құрметіне арналған “Наршоқы” 
ескерткішіне барды.

Мұстафа Шоқай Қызылорда облысы Шиелі ауданының 
Сұлутөбе теміржол стансасынан он бес шақырым жердегі 
Наршоқы мекенінде 1890 жылдың ескіше 25 желтоқсанында 
дүниеге келген. 

2023 жылдың 16 қарашасында Түркі әлемінің көсемі 
Мұстафа Шоқай бабамыздың кіндік қаны тамған Сұлутөбе 
ауылдық округіне қарасты «Наршоқы» елді мекенінде 
ұрпақтарының ұйытқы болуымен ескерткіш белгі қойылды. 

Мұстафа Шоқай ХХ ғасырдың 
басындағы қазақ интеллигенциясының 
ең жарқын өкілдерінің бірі, саналы 
өмірін қазақ халқының ғана емес, бүкіл 
түркі халықтарының азаттығы жолында 
арпалыспен өткізген.

Бүкіл түркі әлемінің тарихи тұлғасына 
айналған біртуар қайраткердің есімі Сыр 
бойында да жан-жақты ұлықталуда. 

Қорқыт ата атындағы Қызылорда 
университеті жанында «Мұстафа Шоқай» 
ғылыми орталығы жұмыс жасайды. 

Облыстық тарихи-өлкетану музей інде 
Мұстафа Шоқайға арнайы экспози циялық 
бұрыш жасақталып, қоладан құйылған 
шағын бюсті орналастырылған. 

Рахымжан Отарбаевтың «Мұстафа 
Шоқай» драмасы Нартай Бекежанов 
атындағы қазақ академиялық музыкалық 

драма театрында сахналануда. 
Бүгінгі күні облыста 2 мектепке, 14 көшеге тұлғаның 

есімі берілсе, 2 ескерткіші, Қызылорда қаласында, Шиелі 
ауданында 2 бюсті орнатылған. 

Алаш зиялыларының есімін ұлықтаумен қатар, соңғы 
жылдары аймақтың мәдениет пен руханият саласында 
ауқымды жұмыстар, тың жобалар жүзеге асырылуда. 

Аймақ басшысы тарихи-мәдени ескерткіштердің маңызын 
өскелең ұрпаққа түсіндіру жауапкершілігі мол міндет екенін 
айтты. Сонымен қатар, ескерткішті күтіп ұстауға, тазалық 
жұмыстарын уақытылы жүргізуге қатысты тапсырмалар 
жүктеді.

"нАРШОҚЫ” ЕСКЕРТКІШІнЕ 
БАРДЫ 

уақыт сұранысымен салынатын орталық

Облыс әкімі Нұрлыбек Нәлібаевтың 
қатысуымен «Digital Kazakstan: Жаңа 
замандағы білім беру» тақырыбында 
өткен облыстық педагогикалық тамыз 
кеңесінде аймақ ұстаздарына көрсетілген 
қолдаулар мен білім саласын дамытуға 
бағытталған нақты қадамдар сөз болды.

- «Мұғалімдерді әлеуметтік көтер -
мелеу мәселесі назардан тыс қал-
майды. Ел Президенті Қасым-Жомарт 
Кемелұлы халық аралық пәндік 
олимпиадалардың жеңімпаздарына 
бірреттік қаржылай сыйақы тағайын-
дады. Балалардың ұстаздарын да 
моральдық, материалдық тұрғыдан 
ынталандырды. Біз де өз тарапымыздан 
дарынды балаларды қол дауды лайықты 
деңгейде жалғастырамыз.

Өңіріміз соңғы төрт жылда ҰБТ-
ның орташа балл көрсеткішімен 
республикада алғашқы үштікте болған. 
Биыл жиырма өңірдің ішінен оза шауып, 
бірінші орынға шықты.

Бұл – аймақ ұстаздары мен 
түлектердің күн-түн демей, аянбай 
еткен еңбегінің нәтижесінде қол 
жеткізген жетістігі. Алдағы жылдары 
да бағындырған межеден түспеу үшін 
нақты жұмыстар жалғасын табады.

Осы сәтті пайдаланып, барша Сыр 
ұстаздарына шынайы алғысымды 
білдіргім келеді. Педагог мәртебесін 
жоғарылату және шығармашыл мұға-
лім дерді қолдау бағытында бірқатар 
шара атқарылды. «Үздік педагог» 
республикалық кон курсынан 2023 жылы 
5 педагог жеңімпаз атанып, әрқайсысы 
3 млн. теңге көлемінде грант иеленсе, 
жыл қорытындысымен 5 «Үздік 
педагогке» 1 млн. теңге көлемінде 

бірреттік сыйақы берілді. Облыстық 
білім басқармасына экономика және 
қаржы басқармасымен бірлесіп, 
дарынды шәкірттер мен олардың 
ұстаз дарын қар жылай қолдауды жал-
ғастыру үшін тиісті ұсыныс енгізуді 
тапсырамын», – дейді Н.Нәлібаев.

Биылғы Алаш қайраткерлері 
Жүсіпбек Аймауытовтың 135, Бейімбет 
Майлиннің, Ілияс Жансүгіровтің, Сәкен 
Сейфуллиннің, Тұрар Рысқұловтың, 
Сұлтанбек Қожанов тың 130 жылдығына 
арналған іс-шаралар балалардың 
рухани танымын тереңдетуге жол 
ашады. Аймақ басшысы облыстық 
білім басқармасына мәдениет, спорт, 
қоғамдық даму басқармаларымен 
бірлесіп, жаңа оқу жылынан бастап 
танымдық іс-шараларды нәтижелі әрі 
балаларға лайық етіп ұйымдастыру 
міндетін жүктеді.

Аймақ басшысы Нұрлыбек 
Нәлібаев  тың айтуынша, өткен жылы 
облыс орталығындағы 4 мектептің 
орын тапшылығы мәселесі 1 850 
оқушыға арнал ған қосымша ғимарат 
салу арқылы шешімін тапты. Бюджетке 
салмақ салмай, қаржы үнемделді. 1 
170 орындық 4 мектеп, жыл басында 
550 орындық 2 мектеп ел игілігіне 
табысталды. Алдағы уақытта жаңадан 
14 мектеп және 4 мектепке қосымша 
құрылыс салынып, пайдалануға 
беріледі.

«Жайлы мектеп» ұлттық жобасы 
аясында 21 мектеп, «Білім беру 
инфра  құрылымын қолдау» қоры 
арқылы дарынды балаларға арналған 
400 орындық физика-математика 
бағы тындағы мектеп-интернат, 
Шиелі ауданында 100 орындық және 
Жаңа қорған ауданында жергілікті 

бюджет есебінен 150 орындық 
мектеп тер салынуда. Аталған білім 
беру нысандары жақын күндері 
табысталады.

Арал ауданы Тоқабай ауылындағы 
апатты мектеп және Ақшатау 
ауылындағы бастауыш мектептің 
жаңа ғимараты жеке инвесторлардың 
демеушілігімен бой көтерді. 

Бұдан бөлек, «Білім беру инфра-
құрылымын қолдау» қоры, жергілікті 
бюджет есебінен Шиелі, Жаңақорған, 
Қармақшы аудандарындағы, Қызыл-
орда қала сын дағы білім ошақтары 
жанынан оқу ғимараты, асхана, спорт 
залы сияқты қосымша құрылыстар 
жүргізілуде.

Жеткіншектерді қосымша біліммен 
қамту үлесін арттыру мақсатында 
«ҚазГерМұнай» компаниясының демеу-
шілігімен 350 орындық заманауи 
Оқушылар сарайы, жергілікті бюджет 

есебінен Жаңақорған ауданында 
200 орындық Оқушылар үйі және 50 
орындық Өнер мектебі салынып, ел 
игілігіне табысталмақ. Сол жағалауда 
«Саутс Ойл» компаниясының демеу-
шілігімен музыкалық колледж 
ғимараты салынуда. Бала лар мен 
жасөспірімдердің шығарма шылығын 
шыңдау мақсатында биыл облыс 
орталығынан «Шығармашылық ака-
демиясының» іргетасы қаланды.

Биыл жергілікті бюджет есебінен 8 
мектеп ғимараты күрделі жөнделуде. 
Білім мазмұнын арттыру мақсатында 
мектептерді заманауи пәндік кабинет-
термен жаб дықтауға, бала қауіпсіздігін 
қамтамасыз ету үшін соңғы үлгідегі 
бейнекамералар алуға жергілікті 
бюджеттен 456 млн. теңге қаржы 
бөлініп, 2 016 цифрлық камера 
орнатылды.

Барлық білім беру ұйымдары 
100 пайыз қауіпсіздік жүйелерімен 
қамтылды. Келесі жылға мектеп, 
балабақша, қосымша білім беру 
ұйымдарының бейнебақылау жүйесін 
жаңартуға қосымша қаржы бөлінеді деп 
жоспарлануда.

- «Түрлі әлеуметтік санаттағы 
отбасы лардан шыққан балаларды 
қолдау мақсатында пәрменді шаралар 
қабыл дануда. Жетім және ата-анасының 
қамқорлығынсыз қалған балаларды 
тұрғын үймен қамтамасыз ету үшін 
өткен жылы 100 пәтер, биылғы бірінші 
жартыжылдықта 127 пәтер берілді.

Оларды әлеуметтік қолдау жалғасын 
табады. Биыл жергілікті бюджеттен 
жалпыға міндетті оқу қорына 5,2 млрд. 
теңге бөлінді, 87 331 оқушыны ыстық 
тамақпен қамтамасыз етуге бюджеттен 
9 млрд. теңге қаржы қаралды (52 264 
бастауыш сынып). Бұның барлығы – 

саламатты, білімді ұрпақ тәрбиелеуге 
көрсетілген мемлекет қолдауы.

Педагог қауымы өздеріне 
жүктелген мәртебелі міндетті 
абыроймен алып жүруі керек. Білім 
беру саласына қойылатын негізгі 2 
ғана талап пен міндет бар. Оның бірі 
– сапалы білім беру, екіншісі – саналы 
тәрбие беру. Балаларымыздың 
қауіпсіздігін қамтамасыз ету, 
тәлімі мен тәрбиесін ұштау басты 
бағытымыз болуы тиіс.

Мектеп – оқушы – ата-ана үштағаны 
үйлесім ділікте жұмыс жасауы қажет. 
Қазір жастар мен жасөспірімдер 
арасында зорлық-зомбылық, құқық 
бұзушылық, қылмыс, суицид, 
кибербуллинг, топтық төбелес, тағы 
басқа да келеңсіз жағдайлар жиі 
кездесуде. Біз өз тарапымыздан кәме-
летке толмағандар арасында құқық 
бұзушылық пен қылмыстың алдын 

алу бағытында шаралар қабылдап 
келеміз»,– дейді Н.Нәлібаев.

Жыл басында облыс әкімдігі 
облыстық прокуратура, облыстық поли-
ция департаментімен бірлескен «Жол 
картасын» бекітті. Мамыр айының 
соңында құқық қорғау органдарының 
басшылары, ата-аналар мен педагогтер 
қатысқан, тәрбие саласындағы 
мәселелер талқыға түскен алқалы 
жиын өткізілді. Келелі кеңесте бала 
тәрбиесіне қатысты тұшымды ойлар 
мен ұсыныстар айтылып, сала 
басшыларына тиісті тапсырмалар 
берілді.

Облыс әкімі өз сөзінде бала 
тәрбиесіне қоғам болып жұмылу, ұстаз-
дармен қатар, ақсақалдар алқасының, 
аналар кеңесінің, қауымдастық 
мүшелерінің бірлескен шаралар 
қабылдауы өте маңызды екенін атап 
өтті.

Тамыз кеңесіне қатысушылар 
Халық аралық «Robotek Grand Tour-
nament – 2024» чемпионатында озық 
шыққан, республикалық ғылыми жоба 
конкурсында «Black hole» жобасын 
цифрлық тех нология негізінде зерттеп 
жүлдегер атанған, республикалық 
«Зерде» зерттеу жобалар конкурсында 
«Сөйлеу қабілеті бұзылған балаларға 
жасанды интеллект технологиясымен 
«Logo master» арқылы көмектесу», 
республикалық ғылыми жоба 
конкурсында «Устройство урны для 
автоматической сортировки отходов» 
атты жобаларымен бірінші орын алған, 
«First Championship» республикалық 
робо то техника байқауында «Ұйқыға 
қарсы көзілдірік, Метрологиялық 
станция» жобасымен бас жүлде 
иеленген оқу шылардың жетістіктері 
таныстырылған көрмені тамашалады.

Талабы мыҚТы 
Тамыз маСлиХаТы

Алқалы жиынға Парламенті Сенатының депутаттары 
Руслан Рүстемов, Наурызбай Байқадамов, Мәжіліс 
депутаттары Мархабат Жайымбетов, Мұрат Ергешбаев, 
Оқу-ағарту министрлігі тәрбие жұмысы және қосымша білім 
беру департаментінің директоры Меруерт Медетбекова, 
облыстық сот төрағасы мен құқық қорғау органдарының 
бірінші басшылары, білім беру ұйымдарының басшылары 
мен аймақ ұстаздары қатысты.

Облыс әкімі жас ұрпаққа сапалы білім берудегі, 
тәрбиелеудегі ұстаздардың еңбегін ерекше атап өтіп, 
атқарылған жұмыстарды баяндады.

- «Жылдағы дәстүр бойынша өздеріңізбен Тамыз 
кеңесінде бас қосып, білім саласындағы жетістіктерімізді 
саралап, мәселелер мен оларды шешу жолдарын бірлесе 
талқылауға жиналдық.

Мемлекет басшысы Қасым-Жомарт Кемелұлы Ұлттық 
құрылтайдың екінші отырысында «Мектеп – білімнің ғана 
емес, тәлім-тәрбиенің ордасы. Баланың бойына біліммен 
қатар адамгершілік құндылықтарды сіңіру – ұстаздың 
міндеті. Осыған орай балабақшадағы және мектептегі 
білім мен тәрбие ісіне бәріміз қоғам болып мән беруіміз 
керек, сондай-ақ белсене атсалысуымыз қажет» деп атап 
өткен болатын.

Қай кезеңде де мемлекет дамуының басты тетігі, 
стратегиясы сапалы білімге негізделген. Білім сапасын 
арттыру, педагогтер қауымы мен оқушыларға жайлы 
жағдай жасау бүгінгі күннің алғышарты саналады. 
Бұл – келешегімізді кемел, елдігімізді мәңгі етуді 
көздейтін мемлекеттік көзқарасымыз және азаматтық 
ұстанымымыз. Біздің оқу-ағарту саласын дамытуға, білім 
сапасын көтеруге бағытталған бар жұмысымыз осындай 
алтын өзекке негізделген.

Биылғы тамыз кеңесінің «Digital Kazakstan: Жаңа замандағы 
білім беру» атауын еншілеуі – білім саласын цифрландыруды 
әрі қарай жалғастыру қажет екендігінің бір дәлелі.

Биыл білім саласына бөлінген қаржы 262,1 млрд. 
теңгеге жетіп, облыс бюджетінің 35,8 %-ын (бюджет 732,8 
млрд. теңге) құрады. Бұл былтырмен салыстырғанда 
8,5%-ға артық (2023 жылы 241,5 млрд. теңге).

Тиісінше, алдағы жылдары білім саласына 
бөлінетін қаржы көлемі артады. Жаңа мектептер 
салу, апатты мектептерді және үш ауысымдық оқуды 
болдырмау – білім саласындағы басым бағыттардың 
бірі.

Осы жылы балабақшаларды қаржыландыруға 53,7 
млрд.теңге қаржы бөлініп, өткен жылмен салыстырғанда 
9,8 млрд.теңгеге артты (2023 жылы 43,9 млрд. теңге). 
Өткен жылдың шілде айынан бастап меншік нысанына 
қарамастан барлық мектепке дейінгі ұйымдарға 
цифрландыру саласындағы жетістіктеріміздің бірі – 
Face ID мобильді қосымшасы енгізілді. Бұл арқылы 
балабақшаға нақты келген тәрбиеленушілерге ғана 
мемлекеттік тапсырыс орналастырылып, нәтижесінде 3 
млрд. теңге үнемдеуге мүмкіндік туды.

Қазір үйірмелерге нақты келген балаларды есепке 
алу үшін аталған жүйені мәдениет және спорт саласына 
енгізудеміз. Бәлкім, бұл жұмыстар оңай ақша тауып үйреніп 
қалған кейбір кәсіпкерлерге ұнамауы мүмкін. Дегенмен, 
біз цифрландыру саласындағы жаңашылдықтарды 
енгізіп, бюджет қаражатының мақсатты жұмсалуына 
қатаң бақылау орнататын боламыз», – дейді Н.Нәлібаев.

Педагогтердің басқосуында Оқу-ағарту министрі Ғани 
Бейсембаевтың видеоқұттықтауы көрсетілді. Сонымен қатар, 
Меруерт Медетбекова мен Наурызбай Байқадамов жиналған 
қауымды Білім күнімен құттықтап, алдағы міндеттерді саралады. 
Облыстық білім басқармасының басшысы Асқарбек Есжанов 
«Қызылорда облысында білім беру саласында атқарылған 
жұмыстар және міндеттер» тақырыбында баяндама жасады.

Сондай-ақ, Қорқыт Ата атындағы Қызылорда 
университетінің басқарма төрағасы-ректоры Бейбіткүл 
Кәрімова мен «Bilim Land» ЖШС директоры Санжар 
Кенжеханұлы көпшілікке жаңа ұсыныстар мен тың 
тақырыптар ұсынды.

Сырдария ауданындағы №210 О.Әбілпаттаев 
атындағы орта мектептің 11-сынып бітіруші түлегі, биылғы 
оқу жылында бірнеше грант жеңіп алған талантты оқушы 
Асылжан Абдуллаев ұстаздарға алғысын білдірді.

Жиында елеулі еңбектің арқасында ұстаздар қауымы 
марапат төрінен көрініп, олардың бірқатарына Оқу-ағарту 
министрлігінің марапаты табысталды. Атап айтсақ, 
Ы.Алтынсарин, «Білім беру ісінің Құрметті қызметкері» 
төсбелгілері, «Арнайы білім беру ісінің үздігі», «Қосымша 
білім беру ісінің үздігі», «Орта білім беру ісінің үздігі» 
дипломдары, облыс әкімінің Алғыс хаты табысталды.

Сонымен қатар, облыстың «Үздік орта білім ұйымы» 
грантын жеңіп алған Жалағаш ауданындағы Әл-Фараби 
атындағы №201 мектеп-лицейіне 34 млн. теңгенің 
сертификаты берілді.

Құрылысшылар күні мере кесінде облыс әкімі Нұрлыбек 
Нәлібаевтың қатысуымен Қызыл орда қаласында 
Инновациялық - шығармашылық орталығының іргетасы 
қаланды. 

Салтанатты шараға сенаторлар Руслан Рүстемов, 
Наурызбай Байқадамов, Мәжіліс депутаттары Мархабат 
Жайымбетов, Мұрат Ергешбаев, облыстық мәслихат төрағасы 
Мұрат Тілеуімбетов, «Қазмұнайгаз» ҰК» АҚ тәуелсіз директоры 
Серік Қожаниязов, зиялы қауым өкілдері мен сала басшылары 
қатысты.

Аймақ басшысы құрылысшылар қауымын кәсіби мерекемен 
құттық  тап, өңірдегі жобалар мен жаңа орталықта атқарылатын 
жұмыстарға тоқталды.

- «Сыр елі Мемлекет бас шы  сының және Үкіметтің қолдауының 
арқасында құрылыс жұмыстары көлемінің көрсеткіші бойынша 
республикада үздіктер қатарындамыз. Құрылысы қарқын-
ды елдің экономикасы қай уақытта да қуатты. Аймағымыздың 
ажарын айшықтап, сәулетіне сән қоса тын, өңіріміздің өсіп-
өркендеуіне жаңаша серпін беретін саланы дамытуда 
құрылысшылардың үлесі орасан зор.

Екі жыл бұрын облыс бюджеті 364 млрд. теңге болса, бүгінде 
733 млрд. теңгеге жетіп, 101,4 пайызға өсті. Оның ішінде, 
құрылыс сала сына мемлекеттік бюджет есе бінен 133 млрд. 
400 млн. теңге қаржы бөлінді. Қаржыландыру көрсеткіші 2022 
жылмен салыстырғанда 5 есе артты. Облыста 187 нысан бой 
көтеруде.

Мемлекеттік қолдау мен ұлт тық жобалар аясында, 
қаржыландырудың бар лық көзі нен 869 300 шаршы метр тұр ғын 
үй пайдалануға беріледі. Соңғы екі жылда 4 мыңға жуық пәтер 

табысталып, 17 мың тұрғынның баспана мәселесі шешілді. 
Осылайша, тұрғын үй құрылысы көлемі 126 пайызға өсті. 
Мемлекеттік бюджеттен бө лінген 34 млрд. 100 млн. теңгеге 2,5 
мың   нан астам пәтер пайдалануға беріледі. Өңір  де жыл басынан 
бері 750-ден астам отбасы қоныс тойын тойлады. Ерекше атап 
өту қажет, өткен жылдан бері қаламызда 7, 9, 12 қабатты тұрғын 
үйлер бой көтеруде. 

Шығармашылық- инновациялық орта лығының іргетасын 
қалан ды. Орта лықта балаларға спорт тық сауықтырудан бөлек, 
көркем-эстетикалық, ғылыми-тех ни калық, тарихи-өлкетану, 
гумани  тар лық бағытта қызмет көрсетіледі. Бұдан бөлек, 
футбол, баскетбол, волейбол, воркаут алаңдары, бассейн, 
соңғы үлгідегі материалдық-техникалық база мен жаб дықталған 
каби неттер қарастырылған.

Мемлекеттің гүлденуі жолын дағы абыройлы істеріміз 
және өскелең ұрпақ тәрбиелеудегі бастамаларымыз табысты 
болсын!», - деді Н.Нәлібаев.

Жаңа нысанның іргетасын қалау рәсімінде Ұлттық Ғылым 
Академиясының академигі, про фес сор, Қызылорда облы сының 
Құрметті азаматы Бақберген Досманбетов тұрғындарды құттық-
тап, ізгі тілек білдірді.

Орталық құрылысын «Bi Global» ЖШС салады. Бас 
жобалаушы - «TEHNIKALIQ BAQILAU» ЖШС, техникалық 
қадаға лаушы - «Алатау Сапа Құрылыс» ЖШС. Жаңа нысан 
2026 жылы пайдалануға беріледі.

Сегіз Олимпиададағы  
77 жүлде: аз ба, көп пе?

Олимпиада ойындарына қатысып, төрт 
жылда бір өтетін ғаламдық додада жеңіс 
тұғырына көтерілу – әр спортшының асқақ 
арманы, әрі өмірлік ұстанымы. Еліміздің 
саңлақтарына да осындай бақ сан мәрте 
бұйырды. Алайда арада біраз уақыт 
өткеннен соң рұқсат етілмеген дәрі-дәрмекті 
пайдаланғаны үшін жазаланып жатқандар 
да бар. Сол себепті Олимпиада да алған 
жүлделерге кейде өзгеріс еніп жатады. Бүгінгі 
мақа ламызда 1996-2024 жылдар аралығында 
өткен жазғы Олимпиада ойын дарында алған 
жүлделерімізді қайта сараптап көргенді жөн 
санап отырмыз.

АТЛАнТА-1996
Тәуелсіз мемлекет ретінде Қазақстан алғаш 

рет 1996 жылы Атлантада алауы тұтанған 
Олимпиада ойындарында бой көрсетті. 
Алыстағы Америкада 96 өреніміз спорттың 14 
түрі бой ынша бақ сынады. Аталған жарыстың 
ашылу рәсімінде еліміздің көк байрағын 24 
жастағы боксшы Ермахан Ыбырайымов ұстап 
шықты. Нәтижесінде 3 алтын, 4 күміс және 4 қола 
медальды олжалаған отандастарымыз жалпы 
есепте 24-ші орынды иеленді.

Елге оралған соң жеңіс тұғырына көтерілген 
дүлдүлдердің әрқайсысына мол мөлшерде 
сыйақы тағайындалып, оларға жеке пәтерлер 
мен су жаңа жеңіл көліктер берілді. Сол бір 
тамаша үрдіс күні бүгінге дейін жалғасып 
келеді. Бір қуантарлығы, АҚШ-та атой салған 
жерлестеріміздің бірде-біреуі түрлі келеңсіз 
жағдайларға байланысты жазаланған, немесе 
үлкен спорттан шеттетілген жоқ.
Юрий 
Мельниченко

Грек-рим күресі (57 кг) Алтын

Александр 
Парыгин

Қазіргі бессайыс Алтын

Василий Жиров Бокс (81 кг) Алтын
Болат 
Жұмаділов

Бокс (51 кг) Күміс

Сергей Беляев Нысана көздеу (50 метр, 
мылтықпен жатып ату)

Күміс

Сергей Беляев Нысана көздеу (50 метр, үш 
қалыпта мылтық ату)

Күміс

Анатолий 
Храпатый

Ауыр атлетика (99 кг) Күміс

Болат 
Ниязымбетов

Бокс (63,5 кг) Қола

Ермахан 
Ыбырайымов

Бокс (71 кг) Қола

Владимир 
Вохмянин

Нысана көздеу (50 метр, 
тапанша ату)

Қола

Мәулен 
Мамыров

Еркін күрес (52 кг) Қола

СИДнЕй-2000
Атлантамен салыстырғанда ғасырлар 

тоғысындағы Сидней Олимпиадасында медаль-
дар саны аз болса да, олардың сапасына көңіл 
толды. Қорытынды есепте 3 алтын, 4 күміске 
қол созған отан дық саңлақтар 22-ші орынға 
тұрақтады. Бұл – әзірге Қазақстан спорты тарих-
ындағы ең жоғарғы көрсеткіш! Жасыл құрлықтағы 
жерлес теріміздің жарқын жеңісі спорттық 
шежіреде алтын әріптермен жазылып қалғаны 
анық. Негізі сол кезде де «допинг дауы» өршіп 
тұрған. Бірақ біздің спортшылар Сид нейден де 
еш дау-дамайсыз, елге аман-сау оралды.

Аустралияға Қазақстаннан барлығы 130 
үміткер аттанды. Олар спорттың 17 түрі бойынша 
шеберлік байқасты. Сол спортшылар арасынан 
есімдері төменде аталған саңлақтар еліміздің 
әнұранын шырқатып, туын көкте желбіретті.
Ольга 
Шишигина

Жеңіл атлетика (100 метрге 
кедергілермен жүгіру)

Алтын

Бекзат 
Саттарханов

Бокс (57 кг) Алтын

Ермахан 
Ыбырайымов

Бокс (71 кг) Алтын

Болат Жұмаділов Бокс (51 кг) Күміс
Мұхтархан 
Ділдәбеков

Бокс (+91 кг) Күміс

Александр 
Винокуров Велоспорт (топтық сайыс) Күміс

Ислам 
Байрамуков

Еркін күрес (97кг) Күміс

АфИнА-2004
Ежелгі Эллада елінде 119 оғланымыз спорттың 

17 түрінен сайысқа түсті. Бұл Олимпиада біз 
үшін сәтсіз басталды. Жарыс жолына шыққан 
спортшылар күміс, немесе қола медальмен ғана 
шектелді. Тек соңғы күні ғана алтынның сыңғырын 
естідік. Оның иегері – боксшы Бақтияр Артаев. 
69 келі салмақ дәрежесінде жұдырықтасқан 

Бақтияр Артаев Бокс (69 кг) Алтын
Геннадий Головкин Бокс (75 кг) Күміс
Сергей Филимонов Ауыр атлетика (77 кг) Күміс
Георгий Цурцумия Грек-рим күресі (120 кг) Күміс
Геннадий Лалиев Еркін күрес (74 кг) Күміс
Дмитрий Карпов Жеңіл атлетика (Онсайыс) Қола
Серік Елеуов Бокс (60 кг) Қола
Мхитар Манукян Грек-рим күресі (66 кг) Қола

БЕйЖІң-2008
Барлық «пәле» дәл осы 2008 жылғы Бейжің 

Олимпиадасынан бас талды. Қытайда алтын 
тұғырға көтерілген ауыр атлет Илья Ильин 
арада бірнеше жыл өткен соң жүлдесінен 
айырылды. Оған «допинг қолданды» деген ауыр 
айып тағылды. Күміспен күптелген Таймұраз 
Тигиев (еркін күрес) пен Ирина Некрасова 
(ауыр атлетика) және Мария Грабовецкая (ауыр 
атлетика) мен Әсет Мәмбетов те (грек-рим күресі) 
дәл сондай жазаға ұшырады. Кейіннен олардың 
бірде-біреуінің жолдары оңғарылмады. Есесіне 
зілтемірші Алла Важенина күміс медалін алтынға 
алмастырды. Себебі Бейжіңде оның алдын орап 
кеткен қытайлық Цао Лэйдің рұқсат етілмеген 
дәрі-дәрмекті пайдаланғаны белгілі болды. Сол 
жарысты қола жүлдемен қорытындылаған грек-
рим күресі шебері Нұрбақыт Теңізбаевқа арада 
сегіз жыл өткен соң күміс медаль табыс етілді. 
Жартылай финалда қазақ балуанын ұтып, 
екінші орынды иеленген әзербайжандық Вугар 
Рагимовтің да «таза емес» екені жалпақ жұртқа 
жария болды. Қытайдың астанасында жеңіл 
атлетиканың үш қарғып секіру жаттығуында 
төртінші сатыға тұрақтаған Ольга Рыпакованың 
екі бірдей қарсыласы – ресейлік Татьяна 
Лебедева мен грекиялық Хрисопии Девецидің 
қитұрқы әрекеттерге барғаны белгілі болды. 
Ольга күміспен күптелді. Нәтижесінде, 2 алтын, 
3 күміс және 4 қоланы еншілеген Қазақстан 
құрамасы Бейжің Олимпиадасында 29-шы 
орынды иеленді.

Тағы бір айта кетерлік жайт, осы Олимпиада 
ойындарынан кейін Үкімет тарапынан отандық 
спортшыларға берілетін сыйақы мөлшері 
әжептәуір артты. Бұған дейін бас жүлде 100 мың, 
күміс медаль 75 мың және қола медаль 50 мың 
АҚШ долларына бағаланса, осы жарыста алтын 
тұғырға көтерілген саңлаққа 250 мың және жүлде-
герлерге 150 мен 75 мың доллардан табыс етілді.
Бақыт Сәрсекбаев Бокс (69 кг) Алтын
Алла Важенина Ауыр атлетика (75 кг) Алтын
Ольга Рыпакова Жеңіл атлетика (үш 

қарғып секіру) Күміс
Асхат Житкеев Дзюдо (100 кг) Күміс
Нұрбақыт 
Теңізбаев

Грек-рим күресі (60 кг) Күміс
Елена Шалыгина Әйелдер күресі (63 кг) Қола
Марид Муталимов Еркін күрес (120 кг) Қола
Еркебұлан 
Шыналиев

Бокс (81 кг) Қола

Арман Шылманов Таеквондо (+80 кг) Қола

ЛОнДОн-2012
Тұманды Альбион елінде орасан зор 

табысқа кенелген еліміздің спортшылары барша 
жанкүйерге қуаныш пен шаттық сыйлады. Дүбірлі 
додада 7 алтын, 1 күміс, 5 қола медальды 
олжалап, жалпы  есепте 12-ші орынды иелендік. 
Бұл – бұрын-соңды болмаған көрсеткіш еді! Бірақ 
көп кешікпей қуанышымыз су сепкендей басылды. 
Ұлыбританияның төрінде Қазақ елінің әнұранын 
шырқатқан төрт бірдей ауыр атлетіміз Зүлфия 
Чиншанло, Майя Манеза, Светлана Подобедова 
және Илья Ильинге ауыр айып тағылды. Себебі 
сол баяғы – допинг! Зілтеміршілер чемпиондық 
атақтарынан айырылып қана қоймай, түрлі 
мерзімге үлкен спорттан шеттетілді. Соның 
салдарынан жерлестерміз Лондондағы жарыстың 
жалпы есебінде бірден 13 сатыға төмендеп, 25-ші 
орынды қанағат тұтуға мәжбүр болды.

Лондон Олимпиадасында 69 келі салмақ 
дәрежесінде өнер көрсеткен ауыр атлет Анна 
Нұрмұхамбетова үздік бестікті түйіндеген еді. 
Алайда арада біраз уақыт өткен соң Беларусьтың 
қос спортшысы – аталған жарыстың қола 
жүлдегері Марина Шкерманкова мен төртінші 
сатыға жайғасқан Дина Сазановецтің допинг 
қолданғаны анықталды. Соның арқасында 
Нұрмұхамбетова үшінші орынға көтерілді. Көп 
ұзамай күміс медальды иеленген румыниялық 
Роксана Кокоштың да қанынан рұқсат етілмеген 
дәрі-дәрмектің нышаны табылды. Осылайша, 
Лондон Олимпиадасының күміс жүлдесі біздің 
қызға бұйырды. Оны Перуде өткен жасөспірімдер 
арасындағы әлем біріншілігі барысында 
Халықаралық Олимпиада комитетінің (ХОК) 
құрметті мүшесі Иван Дибос Аннаға салтанатты 
түрде табыс етті. Сөйтіп, арада 12 жыл өткеннен 
соң жүлде өз иесін тапты. Зілтемірші қыздың 
осы табысының арқасында Қазақстан құрамасы 
жалпы есепте сәл болса да жоғарылап, 23-ші 
орынға көтерілді.
Александр 
Винокуров

Велоспорт (топтық 
сайыс)

Алтын

Ольга Рыпакова Жеңіл атлетика (үш 
қарғып секіру)

Алтын

Серік Сәпиев Бокс (69 кг) Алтын
Әділбек 
Ниязымбетов

Бокс (81 кг) Күміс

Анна 
Нұрмұхамбетова

Ауыр атлетика (69 кг) Күміс

Даниял Гаджиев Грек-рим күресі (84 кг) Қола
Марина Вольнова Бокс (75 кг) Қола
Гюзел Манюрова Әйелдер күресі (72 кг) Қола
Иван Дычко Бокс (+91 кг) Қола
Ақжүрек Таңатаров Еркін күрес (66 кг) Қола

РИО-2016
Оңтүстік Америка құрлығындағы додада 104 

отандасымыз спорт тың 17 түрі бойынша бақ 
сынады. Нәтижесінде 17 жүлдеге иелік еттік. 
Оның 2-еуі алтын, 5-еуі күміс және 10-ы қола. 
Жалпы есептегі орнымыз  30. Әрине, осындай 
байрақты бәсекеде 17 жүлде алу аз олжа емес. 
Бұрын-соңды дәл осылай қанжығамыз майланған 
жоқ еді. Десек те алтынның аздығы командалық 
сайыста жоғарылай алмауымызға кедергі 
келтірді. Негізі біз Рио Олимпиадасы аяқталған 
тұста 22-ші сатыға табан тіреген едік. Бірақ 
ауыр атлеттер сайысында топ жарған Нижат 
Рагимовтің бас жүлде олжалау үшін допингтің 

Дмитрий Баландин Жүзу (200 метр, брасс) Алтын
Данияр Елеусінов Бокс (69 кг) Алтын
Елдос Сметов Дзюдо (60 кг) Күміс
Жәзира Жаппарқұл Ауыр атлетика (69 кг) Күміс
Василий Левит Бокс (91 кг) Күміс
Әділбек 
Ниязымбетов

Бокс (81 кг) Күміс

Гюзел Манюрова Әйелдер күресі (75 кг) Күміс
Отгонцэг 
Галбадрах

Дзюдо (48 кг) Қола

Фархат Харки Ауыр атлетика (62 кг) Қола
Карина Горичева Ауыр атлетика (63 кг) Қола
Александр Зайчиков Ауыр атлетика (105 кг) Қола
Ольга Рыпакова Жеңіл атлетика(үш 

қарғып секіру)
Қола

Елмира Сыздықова Әйелдер күресі (69 кг) Қола
Екатерина 
Ларионова

Әйелдер күресі (63 кг) Қола

Иван Дычко Бокс (+91 кг) Қола
Дариға Шәкімова Бокс (75 кг) Қола
Денис Уланов Ауыр атлетика (85 кг) Қола

ТОКИО-2020
2020 жылы Токиода алауы тұтануға тиіс 

Олимпиада ойындары жер-жаһанды шарлаған 
коронавирус індетінің салдарынан бір жыл 
кейінге шегерілгені баршаға аян. Бұл – ел 
тарихындағы ең сәтсіз Олимпиада. Күншығыс 
еліне 97 спортшымыз аттанғанымен, ұлы 
дүрмекте әнұранымыз бірде-бір рет шырқалған 
жоқ. Бас жүлдені олжалау былай тұрсын, тіптен 
күміске де қол жеткізе алмадық. Сенім артқан 
серкелеріміздің сегізінің ғана қола медальды 
иеленуге  шама-шарқы жетті.

Жапонияның астанасында ел сенімінің 
ақталмауы салдарынан командалық сайыста 
83-ші орынға сырғып түстік. Алпауыттарды 
айтпағанда, бұрындары тек артымыздан сығалап 
жүрген Өзбекстан, Грузия, Уганда, Эквадор, 
Қатар, Багам аралдары, Филиппин, Индо-
незия, Фиджи, Эстония, Бермуд аралдары, 
Пуэрто-Рико, Моңғолия, Сан-Марино, Иордания, 
Малайзия, тіптен Қырғызстан мен Түрікменстан 
спортшылары отандастарымыздың алдын орап 
кетті.
Елдос Сметов Дзюдо (60 кг) Қола
Игорь Сон Ауыр атлетика (61 кг) Қола
Зүлфия Чиншанло Ауыр атлетика (55 кг) Қола
Қамшыбек Қоңқабаев Бокс (+91 кг) Қола
Сәкен Бибосынов Бокс (51 кг) Қола
Нұрислам Санаев Еркін күрес (61 кг) Қола
Дархан Асаділов Каратэ (67 кг) Қола
София Берульцева Каратэ (+61 кг) Қола

ПАРИЖ-2024
Биылғы байрақты бәсекеде спорттың 25 

түрінен 80 спортшы ел намысын қорғады. 
Жарыстың алғашқы күні-ақ қанжығамызға екі 
медаль түсті. Дзюдодан Елдос Сметов пен қола 
медаль иеленген мергендер Александра Ле мен 
Ислам Сәтпаев ел қоржынына алғашқы жүлдені 
әкелді. Париж олимпиадасының қорытындысы 
бойынша ел қоржынына барлығы 7 медаль 
түсті. Оның біреуі алтын, үш күміс және үш қола. 
Қазақстан құрамасы командалық есепте 43-ші 
орынға тұрақтады. 

Елдос Сметов Дзюдо (60 кг) алтын
Нариман Құрбанов (Спорттық гимнастика) күміс
Демеу Жадыраев Грем-рим күресі (77 кг) күміс
Нұрбек Оралбай Бокс (80 кг) күміс
Назым Қызайбай Бокс (50 кг) қола
Александра Ле, Ислам Сәтпаев (Нысана 

көздеу) қола
Ғұсман Қырғызбаев Дзюдо (66 кг) қола
Сөйтіп 1996-2024 жылдар аралығында алауы 

тұтанған жеті жазғы Олимпиада ойындарында 
ел құрамасы 15 алтын, 25 күміс және 37 қола 
медальды олжалады. Барлығы – 77 жүлде! Ең көп 
олжаға кенелгені - боксшылар.

Мұхаммедшах МАРАТұЛЫ

«көмегіне» жүгінгені анықталды. Соның кесірінен 
біраз сатыға төмендедік.

Тағы бір айта кетерлік жайт, зілтеміршілер 
сайысында 85 келі салмақ дәрежесінде күш 
сынасқан Денис Уланов пен румыниялық Габриэл 
Сынкрэян бірдей нәтиже көрсетті. Екеуі де 
қоссайыста 390 ұпай жиды. Ауыр атлетиканың 
ережесіне сай ондай жағдайда кімнің жеке 
салмағы жеңіл болса, сол спортшының асығы 
алшысынан түсуге тиіс. Сөйтіп, Сынкрэянның 
бағы жанып, ол қола медальды иеленді. Біздің 
Уланов төртінші орында қалып қойды. Көп ұзамай 
«былықтың» беті ашылды. Балқан түбегінің 
бетке ұстары допинг қолданғаны үшін жүлдеден 
қағылды. Арада екі жыл өткеннен кейін Ашхабадта 
өткен әлем чемпионаты барысында Бүкіләлемдік 
ауыр атлетика федерациясының (IWF) президенті 
Тамаш Аян Рио Олимпиадасының қола медалін 
біздің Денистің мойнына ілді.

Алаштың мақтан тұтар азаматы Афина рингінде 
барлық қарсыласын сыпыра ұтты. Нәтижесінде 
Артаев бас жүлдемен қоса, Олимпиаданың ең 
үздік былғары қолғап шеберіне тиесілі Вэл Баркер 
кубогін олжалады.

Қорытынды есепте Қазақстан құрамасы 1 
алтын, 4 күміс және 3 қола медальмен 40-шы 
орынды қанағат тұтты. Грекияның астанасында 
алауы тұтанған Олимпиада ойындарында ешбір 
спортшымыз допинг дауына іліккен жоқ.

ЗАҢНЫҢ ЗАҢҒАР ГЕНЕРАЛЫ
Айтбай Сүйінбайұлының ұзақ жылдар 

бойы заң саласына сіңірген ерен еңбектері 
ескеріліп, Президенттің Жарлығымен 
Әділеттің генерал-майоры деген жоғарғы 
шені берілген. Еліміз өз алдына Егемендік 
алғаннан кейін екі ірі заң саласында 
тұңғыш екі мәрте генерал-майор атағына 
ие болған адал да абзал азаматтың бірі 
осы Айтбай Сүйінбайұлы Әлібаев. Ол 
1998-2003 жылдары Қызылорда облыстық 
әкімінің мемлекеттік-құқық бөлімінің 
меңгерушісі, облыс әкіміінң құқық 
жөніндегі аға кеңесшісі, облыс бойынша 
Сот шешімдерінің орындалуына жұмыс 
атқаратын комитеттің төрағасы, облыстық 
Әділет басқармасының бастығы сияқты 
лауазымды қызметтерде болды. 2003-2005 
жылдар аралығында Қостанай облыстық 
Әділет басқармасын басқарған. Сол 
жылдардағы елеулі еңбектері үшін ол тергеу 

саласының Құрметті Қызметкері атағына 
ие болды. 2001 жылы Президенттің Алғыс 
хатымен марапатталды. «Заң саласындағы 
ерен еңбегі үшін» белгісімен, Бас 
прокуратураның Құрмет грамоталарымен, 
2007 жылы Тәуелсіздік күні қарсаңында 
ҚР Президентінің Құрмет Грамотасымен 
марапатталған үлкен құрмет иесі. Басқа 
да медальдардың, мадақтаулардың, 
марапаттардың иегері. 2005 жылдан  
Әділет министрлігінің құқықтық 
насихат және заң қызметін ұйымдастыру 
Комитетінің төрағасы, министрлікте 
ішкі әкімшілік департаменті мемлекеттік 
тілді дамыту басқармасының бастығы 
болып қызмет атқарады. Бұл Айтбай 
Сүйінбайұлының өмір жолы мен кәсіби 
қызметі жайлы тек қысқаша мағлұмат қана. 
Оның адамгершілік қасиеті мен азаматтық 
бітім болмысы бөлек әңгіме. Оның 

қарапайымдылығына, кішіпейілдігіне, 
адалдығы мен аза маттығына халық та, 
қызметтестері де қанық және тәнті. Әсілі 
бұндай қасиет кісіге қаннан тараса керек. 
А.Сүйінбайұлының арғы атасы Таңатар 
текті кісі болған. Ол сонау 18-ғасырда 
Қазақ пен Хиуа хандығы арасында елшілік 
қызмет атқарып, елге есімі Елші Таңатар 
деген атпен әйгілі болған дипломат адам. 
Бұл кісі жайлы кезінде республикалық 
және облыстық баспасөз беттерінде деректі 
материалдар жарық көрген. Өз әкесі 
Сүйінбай да сауатты әрі шежірелі қарт 
болатын. Адалдықтың ақ жолымен жүрген 
Қалыбаев Көлбай ағасы 95 жасында дүние 
салды. Көлбай ағамыз да облысымызда әр 
түрлі жауапты қызмет атқарған ардақты 
азамат еді.

Иә, Айтбай тектіден тараған белгілі 
тұлға. Кезінде Сыр сүлейлері жырларына 

қосқан Хиуа хандығы тұсында 40 жылға 
жуық қазақ халқы мен өзбек хандығы 
арасында елші болған Жайықұлы Таңа-
тардың тікелей ұрпағы. Сондықтан болар, 
оның тектілігі көзге бірден көрініп-ақ 
тұрады. Белгілі жазушы-журналист Қайсар 
Әлім «Адам ізі» атты кітабын осы Айтбай 
сияқты аяулы азаматқа арнаған. Айтбайдың 
шығармашылығы жайлы көп сыр шертуге 
болады. Оның бірнеше шығармалары 
жарыққа шықты. Соның ішінде «Әке 
өсиеті» атты кітабы құнды дүние. Ол әкесі 
Сүйінбай жайлы толық мағлұмат беріп, 
тереңнен сыр шер теді, әке өсиеттерін 
өмірге әкеледі. Оның жазған мақалалары 
респу бликалық және облыстық газеттерде 
жиі жарияланып тұрды. Қазақтың қара 
өлеңінің қаймағынан сусындап нәр алған 
оның ақындық қабілеті өз алдына бір төбе, 
өз алдына бөлек әңгіме. 

Айтбайды көпшілік қадірлейді, 
құрмет тұтады. Алаш Айтбай сияқты 
аяулы азаматымен мақтанады. Айтбайдың 
еліне бергенінен әлі беретіні көп білікті 
заңгер, жазушы-журналист еді. Қарымды 
қаламгердің қаламынан  талай-талай құнды 
дүниелердің өмірге келетін сәтінің куәгері 
бола алмадық. 

Өкінішке орай ардақты да аяулы атпал 
азамат, тау тұлға ауыр  науқастан айығып 
кете алмай, былтыр мәңгілік сапарға 
аттанып кетті. Алаштың ардақты азаматын 
бүкіл ел болып ақтық сапарға шығарып 
салды. 

Басы 1 бетте
Қазыбек ӘШІРБЕКҰЛЫ 

ҚР ІІМ-нің Еңбек және Құрметті 
ардагері. 

Қазақстан Журналистер одағының 
мүшесі.

найман-ана 
ескерткіші

Қабдеш ЖҰМАДIЛОВ
(хикаяттар)

Жазушы бұдан ары оқиға қуып, шежірені 
жіліктеп, бас-басына таратып жатпайды. 
Найманның жаңа шежіресі Ақсопыдан 
басталатынын, осы күнгі тоғыз таңбалы 
найман Өкіреш-Белгібайдан тарайтынын 
айтады да, романды аяқтайды. Жоғарыда 
айтылғандай, Белгібайдың бәйбішесі 
Ақсұлудан - Суйініш, одан -Телегетай 
туса, оның немерелері: Қаракерей, Садыр, 
Матай, Төртуыл алғашқы төрт таңбаны 
алады. Ал содан кейінгі таңбалар қалай 
бөлінді дейсіз ғой? Үш таңба –Белгібайдың 
екінші әйелінен туған Сүгіршеден 
тараған Ергенекті Найман: Көкжарлы, 
Бура, Сарыжомартта. Сонан кейінгі екі 
таңба үшінші әйелден туған Серікбайдың 
Кетбұкасынан тараған Балталы мен 
Бағаналыда. Келбұка баласына таңба 
жетпей қалып, бір ағасының таңбасын 
теріс басып, Терістаңбалы атанған. Есесіне, 
Терістаңбалыға иісі найманның ноқтаағасы 
деген мәртебе берілген...

Романды қайталап оқыған соң да, Барақ 
біразға дейін бір байламға келе алмады. 
Қағазға бірнеше эскиз сызып көрді, бірақ 
солардың бірде-бірін ұнатпай жыртып 
тастады. Не керек, көкейдегі концепцияны 
ашатын негізгі кілтті таба алмай-ақ жүр, 
Былайша тақап барған сияқты, бірақ 
ойдағы дүиие ол емес.

Есілдерті «Найман-Ана» ескерткішіне 
ауғанымен, ақшасын алып қойған 
тапсырыстарды орындамаса тағы 
болмайды. Бұл мүсінін жасап жатқан 
«Еңбек ерінің» туғанына алдағы қараша 
айында 90 жыл толады екен, ескерткішті 
соған» дейін бітіру керек. Әйелі Гүлбаһрам 
екеуі екі жақтап жүріп, сұлбаны соғып 
бітіруін бітірді. Енді соны қоладан құю 
деген тағы бір қиямет бар. Шеберханадағы 
мүсінді бірнеше есе үлкейтіп, гипс 
қалыпқа саласың. Содан кейін ғана арнайы 
зауытта қоладан құйып шығады. Алматыда 
ескерткіш кұятын орын біреу ғана - баяғы 
Киров атындағы машина жасау зауыты. 
Ескерткіш те, мүсінші де көп, зауыт 
жалғыз. Сұраныс көп болғанға, олар да 
бағаны шарықтатып жіберіпті, әкесінің 
құнын сұрайды. Ұзын-сонар кезекте 
тұруы тағы бар. Барақ таныс жігіттердің 
көмегімен кезегін зорға жылжытты. Онда 
да ышқырларына ақша қыстырып жүріп 
әрең өтті. Осы халтура дегеннен-ақ тойып 
болды. Бұдан кейін маңына жоламас-ау!

Өздері “халтура” деп атап, тым барын 
сала қоймай, шетке шығарып жүргенімен, 
«Еңбек ерінің» ескерткіші біршама жақсы 
жасалды. Сулығын білегіне іліп, тік 
жүріп келе жатқан қалпы бейнеленген. 
Костюмының омырауында Еңбек ерінің 
«Алтын жұлдыз» белгісі бар. Ұшақтан, 
не пойыздан жаңа түскен беті тәрізді. 
Еңбек ерінің ауылы Алматыға таяу 
жерде болатын. Қазан айының соңында 
ескерткішті апарып, орнатып берді. Әзірше 
қоршаудың ішінде ақ матамен жабулы 
тұр. Ауылдағы ардагерлер ескерткішті 
7-қарашада, Қазан төңкерісі күнінде 
ашамыз деп бәтуаласыпты.

Гүлбаһрам екеуі аталмыш күні тағы 
барды. Құрметті қонақ, әрі ескерткіштің 
авторы. Есімдері тұғыртаста жазулы тұр. 
Бұлар келсе, орталық алаң - құжынаған 
халық. Бүкіл ауыл бір ғана рудан тұратын 
болса керек. Бәрі де орталарынан озып 
шығып, осы совхозды отыз жыл басқарған 
азамат бейнесін көргенше асық. Аудан 
әкімі, облыстан да кісілер келген екен. 
Солар лентасын қиып, ескерткішті 
салтанатпен ашты. Ду қол шапалақ, 
уралаған дауыстар... Сонан соң Еңбек 
ерінің туыстары, жерлестері сөз сөйлеп, 
естеліктер айта бастады. Жиынның орта 
шенінде ескерткіш авторына да сөз берілген. 
Барақ өзінің жұмыс барысын, Еңбек ерінің 
бақытты, салымды адам екенін, уақыт 
тарлығына қарамай, әр шаруаның оңына 
айналып, орайы келе кеткенін, жалпы, 
өз еңбегіне разы екенін сөз етгі. Бұлар 
еңбекақысын баяғыда алып қойған. Соған 
қарамай, ұрпақтары «әкемізден тәбәрік» 
деп, Бараққа ат мінгізіп, шапан жапты.

Дәл осының алды-артында, өзі жасаған 
белгісіз батырдың да ескерткішін орнатуға 
тура келді. Батырдың ат үстінде тұруына 
мәдениет департаментінде отырғандар: 
«атпен тұратындай атақты қолбасы емес, 
тарихта белгісіз адам» деп рұқсат етпей, 
жаяу сұлбасын жасауға зорға келіскен. 
Барақ мұны да халтураға санап, бойына 
онша тоғытпай, қол ұшымен асығыс 
жасаған-ды. Кұдауанда, соған қарамастан, 
бұл ескерткіш те ойдағыдай жақсы шықты. 
Беліне қылыш байлап, сол қолына қалқан 
ұстап, оң колындағы найзаның ұшы көкке 
қараған алып батыр тас тұғырдың үстінде 
айбынды да, асқақ көрінеді. Батырдың 
елі Жамбыл облысындағы дулаттар 

болатын. Өздерінен батыр көп шыққан, 
әрі батырларын қатты құрметейтін ел екен. 
Ескерткіш орнатудың соңы ұлан-асыр тойға 
ұласты. Ат шауып, палуандар күресіп, бағы 
жанғандарға бәйге берілді.

Аты бәйгеден келген батырдың жетінші 
ұрпағына «жигули» машинасы тиген екен. 
Ол жеңіп алған көлігін Бараққа сыйлап, 
көпшіліктің көзінше кілтін қолына ұстатты.

Мүсіншінің бір артықшылығы: жақсы-
жаман болсын, еңбегі қолма-қол тасқа 
айналып, өшпейтін із қалдыратыны. Бұл, 
мәлім мөлшерде, сенің де ескерткішің 
тәрізді. Әзірше өнер туындысын тап басып 
танитын сыншы, не жоғары талғам жоқ. Жәй 
халық бабаларының тас мүсінге айналып, 
орталарында қалқайып тұрғандарына 
мәз. Сонымен, бұл да бір біткен іс болды. 
Бұрын Гүлбаһрамның бәсіре кәлігі болмай, 
үнемі күйеуіне мінгесіп жүруші еді. Барақ 
«жигулидің» кілтін бұл жолы әйеліне ұстатты.

Ақылы жұмыстарынан құтылған 

соң ғана, Барақтың мойны босап, тарих 
туралы толғануға мүмкіндік алған. Тоба, 
адамға ойлану үшін де уақыт керск екен 
ғой. Бірнеше шаруа қабаттасса, берекеңнің 
кеткені. Найман-Ана жайында басына енді-
енді бірдеңе қона бастаған. Айналасы бір 
аптаның ішінде әлденеше эскиз-жобалар 
жасады. Бірақ соның бірде-біреуі көңіліне 
қонбай, тағы да мазасыз күндер, ұйқысыз 
түндер жалғасқан. Жобалар жасалады да, 
жыртылып қала береді.

Сондай азапты күндердің бірінде Барақ 
бір ғажайып түс көрді. Түсінде жалт-жұлт 
етіп жадында жүрген бір суреттерге жан 
бітіп, тұтас бейнеге айналды. Жатталып 
кеткен сол баяғы адамдар. Кімнің кім екені 
айтпаса да түсінікті. Түсіне кірген аян-
суретте: дулығалы қарт батыр жаңа туған 
нәрестені алақанына салып, қос қолымен 
жоғары көтеріп тұр да, оң жағында желекті 
жас ару оның тізесін құшып, бүгіліп отыр. 
Ал сол жағында тағы бір әйел көкке қол 
жайып, құдайға жалбарынып тұр. Барақ 
үшеуін де көптен танитын сияқты. Сәбиді 
көкке көтерген қарт батыр -  Ақсопы да, 
оның тізесін құшқан жас ару - Қызеней. 
Ал сол жақта жаратушыға жалбырынып 
тұрған әйел – сөз жоқ, Ақсұлу... Құдауанда, 
мұндай да ап-айқын түс болады екен. Бұл 
- сөз жоқ, ғарыштан келген хабар. Бүгінгі 
ұрпағының қиналғанын көріп, бабалардың 
желеп-жебегені.

Қуанып кеткен Барақ ұйқыдан ояна 
салып түсінде көрген суретті дереу қағазға 
түсірді. Әр бейнені ретімен өз орнына 
қойып, астына аты-жөндерін жазып қойды. 
«Осы ғой... осы ғой - менің іздегенім» 
дей береді әлсін-әлі. Қуанышы қойнына 
симай, алып ұшқан қалпы, роман авторы 
Айжарыққа телефон соқты. Жұмыс 
үстелінде, телефонның түбінде отыратын 
жазушы қашанда трубканы өзі алады:

-  Айеке, бұл мазалап тұрған - Барақ 
деген ініңіз ғой баяғы...

-   Ау,  Барақ,  барсың  ба  бұл  дүниеде?  
Көптен хабарласпай кеттің ғой! -деді 
Айжарық. Дауысы тым жарқын. Сірә, 
бір жұмысты ол да сәтті аяқтап, көңілді 
отырған сияқты.

-  Сол баяғы күйбен тіршілік. Күнкөріс 
қамымен тапсырысты тым көп алған екенбіз. 
Солардан осы жақында ғана құтылдым.

- «Найман-Ана» не болып жатыр?
- Сол ғой, сізге хабарласып тұрғаным. 

Мен бұрын қалай тырбансам да, қолымнан 
ештеңе келмей жүрген. Эскиздерім өзіме 
ұнамай, талайы талай жерде жыртылып 
қалған... Соны сезген болар, жарықтық 
аруақтардың өзі көмекке келгені. Мен бүгін 
бір керемет түс көрдім. Түсімде болашақ 
ескерткіштің сұлбасы көз алдымда 
көлбеңдеп тұрды да қойды. «Аян берді» 
дей ме мұны? Мен ұйқыдан тұра салып, сол 
суретті қағазға түсірдім. Соны енді сізге 
көрсеткенше асығып тұрғаным ғой.

-   Не дейді-ау!  Мынауын ғажап екен, 
- деді, Айжарық та елең етіп. - Жарайды, 
түсіңді жорып берейін. Қалай кездесеміз?

- Қазір табиғатты кызықтайтын жаз емес, 
қаладағы кафелердің бірі дұрыс шығар.

- Мәйлі, қарсылық жоқ.
-  Енді бір сағаттан соң барсам,  киініп 

дайын отырасыз ба?
- Оған да келістік.
Айтқандай-ақ, бұлар арада тағы бір сағат 

өткенде, әңгімелесетін оңаша құжыралары 
бар, орталық кафелердің бірінде отырды. 
Алдарына аздаған ас бұйыртып, бұлар 
бірден әңгіменің кызығына кірді. Көбінше, 
сөйлеп отырған – Барақ. Кеше ғана аруақтар 
аян берген адам неден қысылады, алдына 
қағаздарын жайып тастап, түсінде кімдерді 
қалай көргенін, оны кейін қағазға қалай 
түсіргенін майын тамыза әңгімеледі. Тілі 
жеткен жерге дейін сөзбен, тілі жетпей 
қалғанда сызылған суретпен түсіндіріп отыр.

-  Менің күндіз ойымнан, түнде 
түсімнен шықпай койған дүние жайында 
ақырғы қорытындым осы, - деді мүсінші. 
- Бұл маған түсімде берген аян ба, немесе 
көп ойлағаннан миымның қатпарына әбден 
сіңіп қалып, соның қайта оянған көрінісі 
ме, жіп тағу қиын. Қалайда, маған осы 
нұсқа ұнайды. Бұдан артық бірдеңе табам 
деп айта алмаймын.

Айжарық кағазға сызылған эскизді қолына 
алып, үн қатпай едәуір бөгелді. Оның да көз 
алдында төтенше елестер ояна бастаған секілді.

- Ескерткіш-монументті, арнайы ма мандар 
болмаса, сызылған эскизден тану өте қиын. Мен 
енді мұның үстелде тұратын шағын моделін 
жасаймын. Сол кезде бәрі айқындалады, - деді 
Барақ жазушыға ұнамай қала ма деген қауіппен.

-  Бәсе, солай шығар. Менің қиналып 
тұрғаным – мынада біз үйренген кеңістік 
жоқ қой, - деді Айжарық ойлы пішінде. - 
Міне, көрдің бе, бір нысанның өзін өнердің 
әр саласы әртүрлі бейнелейді. Прозада 

реализм, драмада шарттылық, ал сурет пен 
мүсінде символ белең алады. Сен, сірә, 
проза тілін символға көшіре алмай әуре 
болғансың ғой, баяғыдан бері.

-  Дәл айттыңыз. Мен соған жіп таға 
алмай отыр едім, тоқетерін сіз айтып 
бердіңіз, - деді Барақ әлі де әліптің артын 
бағып. - Сонымен, Айеке, мына нұсқаға 
қалай қарайсыз?

-   Құттықтаймын!  Мынауын -  кере-
мет!  - деді Айжарық эскизді қолына 
ұстаған күйі. - Әрқандай шығарманын 
бір ғана кемел нұсқасы болады. Сен соны 
тауыпсың. Шынында да, саған аруақтар 
аян берген екен. Көшпенділерде отағасы 
еркек басты орында тұрған ғой. Болашақ 
ұрпақты қарт батырдың көкке көтеріп 
тұрғаны, қай жағынан да, дұрыс сияқты.

- Ал, аналар ше? Сол ұрпақты дүниеге 
әкелген Ақсұлу мен Қызеней артқы 
пыланда, елеусіз қалып қойған жоқ па? - 
деді Барақ көңіліндегі күдігін жасырмай.

- Елеусіз қалмайды. Қызенейдің 
батырдың тізесін құшып жатуы - әйелдің 
еркекке бас ұруы, қарт батырдың жас  аруды   
бағындырғаны. Түптің түбінде  ұрпақ 
тағдырын еркек шешеді ғой мұнда. Ауыл-
аймақтың мойындарына бұршақ салып, 
тоқсандағы қарттын тілеуін тілейтіні содан 
емес пе? Ал, Ақсұлуға келсек, - Айжарық 
осы арада сәл бөгелді. - Ақсұлудың көкке 
қол жайып тұрғаны – тәңірмен тілдескені. 
Ол әйелдін даналығының өзі - тәңірмен, 
табиғатпен тіл табысуында. Ақсұлудың 
ұрпақ алдындағы еңбегі Қызенейден 
жоғары тұр. Ол Белгібайдың дүниеге 
келуіне жағдай жасап қана қоймай, кейін 
өзінен жиырма жас кіші қайнысына 
қосылып, Найманның асыл нәсілін сол 
әйел қайтадан өрбітпей ме?! Сондықтан, 
романның да, ескерткіштің де есімін 
«Найман-Ана» деп атаған жоқпыз ба?

- « Ту-у, Айеке-ай, көңілімдегі күмәнді 
бір демде сейілтіп, ой-санамды шайдай ашьш 
жібердіңіз-ау! - деп Барақ жазушыны құшақтай 
алды. - Жаңа нұсқаны, түс көре жүріп, табуын 
тапқаныммен, жаңағы айтқаныңыз - менің 
кәперіме келмеген нәрселер. Шіркін, болашақ 
монументті осылай талдап, түсіндіріп тұратын 
бір адам болса ғой.

- Неге болмайды. Келген саяхатшылар 
мен туристерге түсінік беретін арнайы 
шырақшы болуы керек. Оның айтар 
сөзінің мазмұны буклетте жазылады, 
- деді Айжарық. - Сенің монументіңді 
көрген адам менің романымды қоса оқуы 
керек шығар, сірә. Романның мыңдаған 
данасы жаңағы шырақшының қолында 
неге тұрмасқа. Айтты-айтпады, анада өзің 
ұсынғандай, ескерткіштің тұғыртасына 
«Найман-Ана» романының сарынымен» 
деп жазып қойған дұрыс сиякты. Бұл 
екеуі - әсілі, егіз шығарма ғой, бірін-бірі 
толықтырып тұрады.

Бұлар енді бір уақ болашақ ескерткіштің 
орны мен құрылатын қор жайында 
әңгімелесіп отырды. Айжарық әлдекімді 
мысқылдағандай, лекіте күліп алды да:

- Мен жарғы жазу, қор құру бәлендей 
қиын шаруа болмас деп ойлаушы едім, 
сөйтсем, оның да ауы мен бауы көп екен, - 
деді сәл налыған түр байқатып. -Сол Ағанас 
батыр мен Өкіреш бабамыздың бүгінгі 
ұрпақтарының неге сонша ұсақтап, азып 
кеткеніне қайран қалдым. Құлдық сана 
сүйектеріне сіңіп, әбден жаншылып, жасып 
қалған. Тәуелсіздік алғаннан бері бақандай 
он бес жыл өтсе де, біздің ағайындар 
әлі күнге дейін үрейден арылмапты. Әлі 
де біреулерден өлердей қорқады екен. 
Оны айтып отырғаным, таяуда Өкіреш 
ұрпақтарының басы қосылған бір аста 
мен осы қор мәселесін қозғадым. Ақсопы 
мен Найман-Ана туралы айта келіп, 
сол аруақтарға ескерткіш орнату ісі 
қолға алынғанын хабарладым. Қор кұру, 

оған үлес қосу жағы сөз болды. Бәрі де 
әжептәуір адамдар: ғалымдар, кезінде 
министр, обком хатшысы болған кісілер 
де бар. Менің түнілгенім: әлгілердің бірде-
біреуі селт етпеді ғой. Қолдап-қоштап кету 
былай тұрсын, «бәрекелді, мыналарың бір 
жақсылық екен» деуге жарамады. Қоштау 
орнына: “бұл өзі жоғарыдан бекітілген 
нәрсе ме, үкімет орындары біле ме?” дей ме-
ау, «елден ерек найман қорын құрғанымыз 
ұлтаралық татулыққа қайшы келмей ме» 
дей ме-ау, «қазір не көп - құрдымға кеткен 
қор көп. Бұл да - солар сияқты ақша жинап 
алудың амалы емес пе» дей ме-ау, қойшы, 
әйтеуір, кілең бір жігерді құм қылатын, 
берекесіз бірдеңелерді айтады. Қысқасы, 
ақшаны жеп кетеді деп, мына бізге 
сенбейтін секілді. Бұрын кім білген, біздің 
«ардагер» деп әспеттеп жүргендеріміз - 
мүлде ұсақ адамдар екен.

- Ақсақалымыздың сиқы әлгіндей болса, сонда 
біз кімге сүйенеміз? - деді Барақ шын дағдырып.

- «Ақсақал» деп жүргеніміз - құлдар ғой. 
Түзелмейтін кәрі құлдар... Бірен-сараны 
болмаса, олардан енді үміт жоқ. Одан гөрі 
жастарға арқа сүйегеніміз дұрыс шығар. 
“Мен жастарға сенемін” деп Мағжан 
айтпақшы, жастарға құлдық таңбасы тым 
қатты сіңе қоймаған. Солардың намысын 
оятуымыз керек. Күш-қуат та, ақша да - 
жастарда.

-  Жарайды, бұл айтқаныңыз да жөн 
екен. Мен енді өзіңіз ұнаткан мына нұска 
бойынша жұмыс істей беремін, - деді Барақ 
құлшынып.

- Айтпақшы, мен біле бермейтін тағы 
бір нәрсе бар, - деді Айжарық әлдене есіне 
түскендей. – Мәселен, сен монументті 
соғып бітірдің дейік. Қоладан құйылып, 
дайын тұр дейік. Ол ескерткішті қалаған 
жерімізге артып апарып, өзіміз қоя береміз 
бе, әлде біреулерден рұқсат алу керек пе?

- Мәссаған, ол жағы тағы бар екен 
ғой, - деді Барақ та елең етіп. - Оның 
да ауы мен бауы аз емес, Айеке. Мен 
енді орын жағынан мәселе туады деп 
ойламаймын. Не бопты қалың найман 
өз бабаларына, төрт-бес сотык жерін 
қиятын шығар... Ал, ескерткіштің өзіне 
мәдениет министірлігінің рұқсаты керек. 
Заң бойынша, олар әуелі ескерткіштің 
тақырыбын бекітеді, сонан соң оған 
бәйге жариялайды. Содан озып шыққан 
мүсіншіге ғана жол беріледі.

- Мүсіншінің қайсысы сен сияқты 
бабалары туралы түс көріп жүр дейсің», 
бәйгеден озып шықтым деп есептей бер.

-  Аузыңызға май, Айеке! Талай бастан 
кешкен нәрсе ғой. Конкурс жағына сізді әуіре 
қылмай, өзім-ақ реттермін, -  деді Барақ.

Жазушы мен мүсінші арасындағы 
тарихқа байланысты сұхбат бұл жолы 
осылай аяқталды.

VI
Бастама көтерген екенсің, оның ауыр 

жүгін қашанда өзің арқалайсың. Айжарық 
биылғы біраз уақытын қор құруға жұмсады. 
Әуелде мөлшерлегендей, «ардагерлерден» 
пыш-пыш сөзден басқа ештеңе шықпады. 
Ардагер дегеніміз - бұрынғы шенеуніктер, 
яғни жоғарыдан түскен бұйрықты ғана 
атқарып дағдыланған жандар ғой. Өз 
бастарымен ойлауға, бірдеңе істеуге 
үркектеп тұрады. Олардан гөрі назарды 
жастарға аударғаны дұрыс болды. Өздерін 
Найман шалдың ұрпағымыз деп санайтын 
бизнес саласында біраз жігіттер бар екен. 
Барақ екеуі өздері танитын адамдары 
арқылы бір кафеге солардың қырық-
отызының басын қосты.

Бұл кезде Барақ болашақ монументтің 
шағын моделін жасап үлгерген-ді. Гипстен 
жасалған сол моделді қағаз қорапқа салып 
ала келген екен, оны бір үстелдің үстіне 
жайнатып жайып қойды. Құр сөзден гөрі 
көзбен көріп, қолмен ұстағанға не жетсін, 
жиналғандар шағын үлгіні тамашалап, 
әрі Айжарықтың лекциясын тыңдап, 
болашакқа нық сенім артқандай болды. 
Араларында Айжарықтың романын 
оқымақ түгілі, Найман-Ана туралы аңызды 
естімеген жастар да бар екен, солар 
таңданғаннан ауыздарын ашып қалды. 
Сөйтіп, бастағы идея адамдардың көз 
алдында -жаттала бастаған.

Осы отырыста кордың тоғыз адамнан 
құралған басалқа мүшелері сайланды. 
Айжарық жазып әкелген жарғыны 
әлгілер бір ауыздан бекітті. Осы алғашқы 
отырыста-ақ қалталы азаматтардың 
әрқайсысы миллион теңгеден жарна қосып 
қордың негізі кұрылып та қалды. Енді 
тек қордың есеп-шотын ашып, жарғыны 
жариялау ғана қалды. Қордың басшысы 
да, хатшысы да жастардан болсын деп 
еді, бірақ олар “жоғарыға барғанда сіздің 
беделіңіз керек” деп, Айжарықты төраға 
болуға көндірді.

Мына қағазбасты заманда қорды 
тіркету мен есеп шот ашу да оңай 
біте қалатын шаруа емес екен. Біздегі 
бюрократияның гулденіп жетілгені сонша, 
неше алуан кеңселер мен оның басқыш-
басқыш сатылары көбейіп кетті. Қордың 
жарғысын бекітетін Әділет министрлігі, 
оның өзі емес, Алматы қаласындағы 
департаменті... Мұнда да кезекте тұрғандар 
аз болмаса керек, Айжарық кезегі келгенше 
екі-үш апта күтті. Қай кабинетке кірсе 
де, тас маңдай, керең құлақтар. Олардың 
әрқайсына Найман-Ана туралы қысқаша 
лекция окуға тура келді. Кездесіп қалған 
таныс-білістер: «Аяке-ау, осыншама әуреге 
түсіп неңіз бар? «Қомағайдың жазасы 
бір сығым май» демекші, олардың тілеп 
отырғаны ақша ғой. Қолдарына бірдене 
қыстырсаңыз, шаруаңызды бір-ақ күнде 
бітіріп береді» деп ақыл айтады. Бірақ, 
Айжарық өйте алмады. Ақшаны аяған жоқ, 
өзінің алтын басын аяды.

Ақыры жемқорлардың есігін тоздырып 
жүріп, Әділет департаментіне қорды 
тіркетті, банкіден есеп-шот аштырды. 
Салық комитеті деген бар екен, одан да 
өтті. Ең соңында жарғы мен есеп-шотты 
бірнеше газетте қатар жариялап, жер 
бетінде бытырап жүрген Найман ұрпағына 
болашақ ескерткіш туралы жар салды.

Осымен бар шаруа біткен шығар 
деп ойлаған. Жоқ, бітпепті. Ең қиын асу 
алда екен. Сен өзің ұнаткан ескерткішті 
қалаған жеріңе қоя салмайды екенсің. 
Алдымен Мәдениет министрлігі сіз 
ұсынған тақырыпты бекітуі керек. 
Сонан соң жұмысқа бәйге жарияланады. 
Бәйгеден озсаңыз ғана сіздің жобаңыз іске 
қосылады. Ескерткіш тұратын орынды да 
жергілікті үкімет белгілейтін болады. Бұл 
да - жатқан бір қылкөпір. Жең ұшынан 
жалғасқан, қитұркысы көп дүние. Арада 
жүретін делдал, жолбикелер қаншама... 
Айжарық таң қалып, жағасын ұстады ғой. 
Тоба, ақшасыз аяқ баспайтын мұндай да 
мемлекет болады екен!

“Жобаны кабылдату, конкурстан өту 
жағына сіз араласпай-ақ қойыңыз. Бәрін 
өзім тындырам” деп кеудесін қаққан Барақ 
жақында Айжарыққа телефон соқты.

- Айеке, сізге қарайтын бет жоқ. Мен 
әбден қажыдым.

- Иә, не боп қалды?
- Іске өзіңіз араласпасаңыз болатын 

емес. Мәдениет министрлігі монументтің 
тақырыбын бекітпей жатыр.

- Не дейді?
-  “Қайдағы бір ертегімен басымызды 

ауыртпа. Тоқсан жасында бала таптырған 
қайдағы шал? Оған тиген он сегіз жастағы 
қайдағы ару? Мынауыңнан феодализмнің 
иісі шығады” деп маңайына жолатар емес... 
Кітабыңызды ала барып, оларға да біраз 
лекция оқисыз-ау деймін.

- Ақшаға да илікпеді ме? - деді бұл салада 
біраз тәжірибие жинап қалған Айжарық.

-  Илікпеді. Құлқындары тым зор. Оны 
толтыруға менде қазір шама жок.

-  Енді не істейміз?
-  Уақытыңыз болса, сізді Астанаға 

ертіп барсам деймін.   Қанша   айтқанмен   
атақ-абыройыңыз бар. Министрмен 
жолыққандай боласыз ба... Мені құртқан 
бергі жақтағы кіші бастықтары ғой.

- Амал не, баруға тура келеді, - деді 
Айжарық бірнеше күннің босқа өлетін 
болғанына қатты қынжылып. - Қашан жүреміз?

-  Алдағы аптада. Мен алдын ала 
пойызға билет алып қоярмын.

Бәрі сол Барақ айтқандай болды. Бұлар 
екі кісілік жұмсақ вагонда жол бойы әңгіме 
соғып, аты жоқ астанаға жақсы жетті. Ескі 
астана Алматыдан кеше сәскеде шыққан, 
таң ата жаңа астанаға ат басын тіреді. 
Қазақ астанаға жарыды ғой, бір өзінде 
қазір екі астана бар. Игерілмей жатқан 
тымқұрыса жүз миллион адамы болса екен-
ау! Сондағысы он бес миллионға жетер-
жетпес халық. Әлгі “айдағаның бес ешкі, 
ысқырығың жер жарады” дегеннің кері. 
Астананы көбейтуден бұрын, алдымен 
шекара сыртында зарығып жүрген бес 
миллион қазақты көшіріп алу керек еді. 
Бірақ, не үшін екен, бұлар құруға айналған 
қазақты құтқарудың орнына қала салуға 
асықты... Айжарық әлі ат койылмаған 
астанаға бұрын да талай келген. Алайда осы 
қаланың көшелеріне үйрене алмай-ақ қойды. 
Бүгінгідей бұлтты күндері батыс қай жақ, 
шығыс қай жақ, айыра алмай дал боласың. 
Ең киыны, мұнда Алатау сияқты бағдар 
алатын белгі жоқ. Мұндағы тұрғындарда 
жоғары, төмен деген ұғым болмайды екен. 
Жерінің жазықтығы сонша, су ақпайды, 
көшелерінде арық жоқ. Қаланың асты саз, 
сәл жаңбыр жауса жерге сіңбей, не ешқайда 
ақпай, көшеде қөлкиді де жатады.

Жалғасы бар

Қазақ халқының өткен тарихында ең 
ауыр, ең ащы қасіретті, қайғылы кезеңнің 
бірі қазақ халқының жоңғар, Еділ қал-
мақтарымен арадағы соғыстары болып 
есептеледі. Қазақ тарихтар тол қынында 
не көрмеді?.. Ұлан-байтақ жері мізді көк 
найзаның күшімен қорғап, көздерінің 
қарашығындай сақтап, біз ге мұра етіп 
қалдырған қазақтың хан дары, би-
батырлары. Ел басына күн туған кезде 
елін, жерін сүйген, қаси етті жерін қасық 
қаны қалғанша қорғаған қазақтың небір 
хан, сұлтан, би, сардар-батырлары 
шықты. Солардың бірі - каһарман тұлға, 
Сыр бойының бас ты батырларының бірі 
кіші жүздің жетіруына қарасты, табын 
руынан шық қан Өмірқұлұлы Сәрке 
батыр (1727-1771ж.ж.).

Ел аузындағы әңгімелерге және 
Сыр еліне белгілі Мәдібай Байтөреев 
(Баймаханов), Камал Бердаулетов, 
Сейіт нәби Мұқашев, Ахат Жанаев, 
Ахмет Тлеулиев, Арыстанбек Қонысов, 
Май дан Түйімбетов, Жайық Есіркепұлы 
және тағы басқа ағаларымыздың де-
рек тері бойынша Өмірқұл бай Тәуке 
ханның тұстасы болған, қазақтың Төле, 
Қазыбек, Әйтеке билерімен қатар өмір 
сүріп, Ташкендегі қазақ хандығына 
қару мен еркін кіріп-шығуға құқылы 
тұлға болған екен. Ол діни қайраткер, 
әулие, керейт руынан шыққан дін-
дар, сопылығы мен тақуалығына орай 
Әжіқожа  (ұрпақтары керейт қожа 
аталып кеткен) үш жүздің пірі атан-
ған - сопы әзиз Жәдікұлы Мүсірәлі 
қожамен араласып, үзеңгілес дос, 
туысқан болған. Тәуке ханның қазақ 
рулары мініс, жорық аттарын жарақты, 
мыңғырған жылқылары болған, қазіргі 
тілмен айтқанда сол кездің ірі кәсіпкері, 
рулардың демеушісі, ірі меценаты 
болған Өмірқұл байдан алу туралы 
жарлығы болыпты-мыс.

Өмірқұл баба туралы Майдан 
Түйімбетов былай деп жазады:...«XVII 
ғасырдың 90-жылдарында табын Өмір-
құл бай қазіргі Ташкент қаласының 
төңірегінде жаз жайлауда отыратын. 
Замандастарының айту дерегінде 
Өмірқұл байға 400 мың жылқы бітіп-
ті. Жерден-жерге, таудан-тауға сый-
май жататын ылғи көкала, шұбар 
жылқының иесі болыпты. Өмірқұлдың 
замандастары оның жылқысының 
көптігін былай суреттейді: “Түнімен 
салқындап, жайылымда жайылған бай 
жылқысы сәске түсте суға кұлайтын. 
Шыршық өзенінен жабыла су ішкенде 
өзен ақпай, кесіліп қалатын болған. 
Өмірқұл бай заманында қазақ ордасы, 
әз Тәуке хан ордасы “Күлтөбе” деген 
жер ге тұрақтанған-ды. Бұл төбенің 
“Күлтөбе” аталу себебі сол замандарда 
түнемелік жан-жақтағы ел мен әскери 
қолбасыларға төбелер басына от 
жағу арқылы белгі беріп, бұйрықтар 
жеткізілетін. Сондай бұйрықтар мен 
тағы басқа жарлықтарды сол заманда 
оттың көлемінен, жарықтың санына 
қарай түсінетін. Өмірқұл байдың қи-
сапсыз көп жылқысынан Әз Тәуке 
ханның әскеріне ат даярланатын. 
Жылқыны тай күнінен тасқа байлап, 
әбден езіп әскери әдіске, мініске 
үйрететін. Бестісінде ханның арнайы 
кісі лері келіп, таңба салып, сыннан 
өткенін сатып алатын. Күндердің бірінде 
Өмірқұл бай туыстарына, хан ордасына 
бармаққа ойы барын жариялап, даяр-
лық жүргізеді. Қысырақтардың үйірін 
дайындап ханға, пірге деп Күлтөбеге 
айдайды. Төрт түлік малдан кеңестегі 
билерге сыбаға атап, даярлап саба-
саба қымызын жібереді. Тағы да басқа 
сияпаттарын алып, Өмірқұл бай Ордаға 
аттанады. Ордадағы пір Шейх Мүсірәлі 
сый-сияпатты қабылдап, халыққа қал-
дырмай бөліп береді. Содан Өмір құл 
байдың бұйымтайын сұрапты. Өмірқұл 
бай соншама мал-жанның иесі етуші, 
есен-амандығын сақтаушы бір Аллаға 
разы екендігін айта отырып, Құдай 
берген малға ие боларлық ұлдың бол-
мағанын айтып, басын иіпті. Сонда 
Мүсірәлі Пір: “Бір Аллаға сыйынып, 
“Сәркедей ұл берді, ел бастайтын, 
Қарқарадай қыз берді, көш бастайтын» 
деп Аллаға разы бол», - деп, бетін 
сипапты. «Алла қосса келер жылдары 
балалы боларсың, ұлдың атын Сәрке, 
қыз дың атын Қарқара атарсың, Алланың 
ризалығымен Сәркеге бересің» деп 
қолына «жасыл» туды ұстатыпты. 
Өмірқұл бай қуана-қуана еліне қайтады. 
Әулие Мүсірәлі айтқандай, ХVII ға-
сырдың 90-жылдарында Өмірқұлдың 
әйелі қыз туып, қыздың атын Қарқара, 
онан соң ұл туып, атын Сәрке атапты. 
Өмірқұл бай баласы Сәрке мен қызы 
Қарқараға қазақи кұнарлы тәрбие беріп, 
Бұқара мен Үргеніштен оқымысты 
кісілер алдырып оқытады. Сәрке мен 
Қарқара өте зерек, шалт қимылды, 
алымды балалар болады. Қаз тұрып 
жүргеннен бастап балаларды ат 
арқасына айылдап таңып, ашамайға 
отырғызады. Келе-келе ат құлағында 
ойнайтын нағыз шабандоздар болыпты. 
Бір күндері Өмірқұл бай Алаштың ең 
қадірменді ақсақал-қолбасшылары 
қарт Текей батырды, Әз Тәуке ханның 
жасынан тәрбиешісі болған Аталық 
Бидас батырды қонаққа шакырады. 
Қонақ тары Текей мен Бидасты Өмірқұл 
бай бірнеше күн аялдатып, тынық-
тырып, кеуілдерін сергітеді. Олар 
ауыл балаларының өнер-білімдерін 

көріп, тамашалап бір жасап қалады. 
Текей, Бидас ақсақалдар Сәрке мен 
Қарқара қыздың өнер-білімдерін қызы-
ға тамашалап, қатты разы болып-
ты. Екі баланың келешегіне үміт 
артып, батасын береді.Соңыра екі 
баланы өздері ұйымдастырған Орда-
дағы әскери мектепке алдырады. Бұл 
мектепте даңққа бөленген қолбас-
шылар, соғыс өнерін үйрететін, 
ғылымды, сопылық ілімнің қыр-сырын 
ұқтыратын оқымыстылар дәріс берді. 
Мектеп қабырғасында тәліп болған 
Әбілқайыр, Абылай, Бөкенбай, Есет, 
Сәрке, Есенгелді, Бәйтен, Сәлтеке, 
Тайлақ, Майдан, Рысымбет, Қабай, 
Кеген, Жәнібек, Қожаберген, Қабанбай, 
Бөгенбай, Қарасай, т.б. қолбасшылар 
мектеп илеуінен өтеді. Бұл мектепті 
алғаш ұйымдастырушы әз Тәуке 
ханның тәрбиешісі, орысша айтқанда 
регенті Бидас Аталық болатын. Ол осы 
мектептің өле-өлгенше қамқоршысы 
болды. Мектепті толық оқып, сардар 
дәрежесін алған Сәрке мен Қарқара қыз 
соғыс өнерінің нағыз қаһарман білгірі 
болып жетіледі. Қарқара қыз талай 
шайқастарға қатысып, қаһармандықпен 
соғысып, қол бастады. Кейін табын 
тайпасының өздерімен қыз алысатын 
руына ұзатылып, Барақ, Асау атты 
қазақ батырларын дүниеге келтірді».

 Міне далалық әскери мектептен 
өткен Сәрке кейін бозбала күнінен 
ерліктерімен көзге түскен, туған, өскен 
жері үшін жауымен аянбай күрескен, 
жауға қатал, досқа адал, елін, жерін 
сүйген қазақтың хас батыры болып 
шығады. Батыр жоңғар-қалмаққа қарсы 
жорықтарда Арғын Тархан Жәнібек, 
Тама Есет, т.б. батырлармен үзенгілес 
болған. Есіл ер, Сәрке батыр 1771 жылы 
қалмақтың Еділден Жоңғарияға қашуы 
кезіндегі «шаңды жорықта» арнайы шиті 
мылтықпен тосқауылда қалдырылған 
жаудың жансыз қарулы атқыштары 
қолынан қаза болған. Қаза болғаннан 
кейін  уақытша аманаттап Қарақұмдағы, 
қазіргі Ұлытау-Жезқазған даласындағы 
«Ақши» атты жергілікті халықпен қазір 
«Сәркенің Ақшиі», «Сәркенің белгісі», 
«Сәркенің тауы», «Сәркенің жары» деп 
атап кеткен жерге жерленген. 

Сәрке қазасынан кейін бір жыл 
өткесін оның  жүзбасы, кейін Сыр 
өңіріне белгілі би болған елімізге белгілі 
заңгер, экс-сенатор Иран Әміровтың, 
қарт қаламгер Ахат Жанаевтың, менің 
тікелей бабамыз болып есептелетін 
Жүзжасардың     ұйымдастыруымен ба-
тыр дың денесі Қорқыт ата қорымына 
қайта жерленіп, үлкен ас беріледі. Ол 
кезде, қазір де Қармақшы ауданының 
аумағында орналасқан Қорқыт 
ата қорымы Түркістандағы Қожа 
Ахмет Яссауи, Шиелідегі Оқшы ата 
кешендерімен қатар тек оңтүстік өңірдің 
емес бүкіл қазақ жерінің «пантеоны», 
қасиетті жері болып есептеледі.

Кезінде Сәрке батырдың жауды 
бақылауға арналған штаб, бекеті 
қызметін атқарған бұл төбеге, бүгінде 
батырдың сүйегі Қорқытқа қайта 
жерленсе де, жергілікті халық киесіне, 
құдіретіне  тәу етеді, өсіп тұрған жың-
ғылдарға ақ шүберектер іліп, науқас 
адамдар мен бала көтермей жүрген 
келін шектер барып түнеп, тілек тілейді 
екен.      

Елде сақталған деректерге сәйкес 44 
жасында аңдыған жау қолынан қапыда 
қаза болған Сәрке бабамыз бұрыңғы 
Шаш, қазіргі Ташкент қаласының түбіндегі 
Шыршық өзені бойында туған.Өмірқұл 
ұрпағы Шәймен қажының айтуы бойынша 
бабамыздың бірінші әйелінен Қареке, 
Қарқара, Сәрке, екінші әйелінен Сәмеке, 
үшінші әйелінен Құлшық, төртінші 
әйелінен Қараман тарайды. Бұлардан 
басқа бабамыздың қай әйелінен туғаны 
белгісіз Қойкелді батыр кішкентай 
кезінен-ақ Мүсірәлі қожаның тәрбиесінде 
болып, жаугер шілік заманда ел қорғап, 
батыр атанған. Қойкелді туралы Ахат 
Жанаев кезінде оның ұлы жүз рулары 
арасында өсіп, Тараз қаласын жаудан 
тазартуға қатыс қандығы туралы жазған 
болатын. Ол туралы әзірге анық деректер 
жоқ. Өмірқұл бай мен оның Қараман 
ұлы Шыршық бойында жерленгендігі 
туралы халық аузында айтылады. 
Ташкент облысының бұрыңғы ескі жер-су 
аттары карталарында Шыршық бойында 
«Қараман тамы» көрсетілген екен. Бұл 
картаны қазір іздестірудеміз. Табынның 
Өмірқұл әулетінің шежіре деректеріне 
сәйкес бүгінде Сыр елінде Өмірқұл 
бабамыздың барлық ұлдарынан тарай-
тын ұрпақтар тұрып жатыр.Бір ұлынан 
ұрпақ көп болса, бір ұлынан тараған 
ұрпақтар аздау. Бұл әулеттен Сыр еліне 
белгілі небір шынжыр балақ, шұбар төс 
тұлғалармен қатар Ағайдар, Бекайдар, 
Байқадам, Шірен, Сейіл, Қайқы атты 
батырлар, Бекқұлы сияқты болыс, би, 
Бекниязұлы Беркімбай кәл пе дүниеден 
өткен. Сәркенің апасы Қарқарадан 
Асау,Барақ, Дәуіт, Қитар т.б. батырлар 
тарайтынын жоғарыда көрсеттік.

Осыдан бірнеше жыл бұрын алдыңғы 
ағалар ізімен Өмірқұл бабамыз туралы 
деректер жинау барысында Өмірқұл 
бабаға құтты мекен болған Шыршық өзені 
бойы елді мекендер картасын мұқият 
қарау барысында бұрын Қазақстанға 
қараған Сәрке атты (өзбекше махалла) 
ауыл барын анықтадым. Кейін ұлы жүз 
рулары шежіресін зерттеу барысында 

нақ сол махалла мен көрші махаллада 
тұрып жатқан шанышқылы руы құра-
мын дағы Сәрке руы туралы дерек-
терді кездестірдім. Сол кезден бері бұл 
мәселені тереңірек зерттеуді ойладым.
Бұл ойымды батырдың ұрпақтары Беркім-
бай кәлпенің ұлы Сүлеймен, Қабыл баев 
Мұсабек ағаларым қызу қолдады.

Оның үстіне қолымда қызықты 
деректер жазылған кітап болды. 
Полиция полковнигі, Қазақстан ішкі істер 
министрлігінің «Құрметті Ардагері», 
ақтөбелік Төлеубай Сарбаевтың 
Қ.Жұбанов атындағы Ақтөбе мемле-
кеттік университетінің саяси-әлеуметтік 
пәндер кафедрасының меңгерушісі 
т.ғ.к. Б. Құрманбековпен пікір жазыл-
ған (Ақтөбе-2012) «Ата-Баба шежіре-
сінің»163 бетінде төмендегі жолдар 
бар:...Ал Барақ батырдың нағашысы 
Сәркеге келсек, оның ерлік даңқы 
Абылай ханның тұсында қалмақтармен 
жаугершілікте шыққан.Өзі Жаппас Бай-
мұрат батырмен тұстас өмір сүріп, қол 
бастаған адам. Қалмақтармен өткен 
бір соғыста оққа жығылып, «Ақши» 
деген жерде аманаттанып, келесі 
жылы Қызылорда өңіріндегі Қорқытқа 
әкеліп жерленген. Табынның түп ұраны  
«тостаған» болса, екінші ұраны «сәрке» 
болып ұрпағында есімі қалған адам.
Сәркенің Ақайдар, Бекайдар деген екі 
баласының ұрпағы екі болыс болып 
тараған.Ақайдардан белгілі Байқадам, 
одан Сейіл батырлар туған. Сейілден 
бүкіл мұсылман жұртына белгілі сая-
саткер Мұстафа Шоқаевпен бірге 
Ресей империясының IV-Думасының 
мүшесі болған Бекқұлы туады.Сейілдің 
ұрпақтары бұл күндері түгелімен Қызыл-
орда облысының Жалағаш ауда нында 
тұрып жатыр.Оның бірі атақты халық 
емшісі Беркімбай қалпе деген табиғаты  
ерекше, қасиетті кісінің бейі тіне сырқат 
адамдар түнеп, көпшілігі емдік жеңілдік 
алып, дәру табатын көрінеді. Бұлардан 
басқа Сәркенің бір ұрпағы жалағаштық 
Далда Жақыпов пен Ташкент ауданы,  
«Өзбекстанның 50-жылдығы атындағы 
кеңшар тұрғыны Берденов Қарымбайлар 
Шыршық маңында «Сәркебай» деген 
кеңшар тұр ғыны Берденов Қарымбайлар 
жерде 100  қаралы «сәрке» деген атаға 
жататын отбасылары тұрып жатыр деп 
есептейді, себебі олар біздің түбіріміз 
қазақ, бірақ қай жүзге жататанымызды 
білмейміз дейтін көрінеді. Жалағаштық 
азаматтардың топшылауынша бұлар 
бір жаугершілікте Сәркеден ажырасып 
қалған аяғы ауыр әйелінен туған 
Сәркенің өз баласының ұрпақтары 
болуы мүмкін...

Міне осы деректерді зерттеу үшін 
көптен ойлаған маңызды мәселені 
жүзеге асыру үшін Шыршық тұрғыны 
қандасымыз Шәкір бауырым жіберген 
көлікпен Черняевка кеден бекеті жанын-
дағы Сәрке махалласына жеттім. 
Ауылға кіре берісте көшенің үстінен 
көлденең орналастырылған көрнекті 
баннерге жазылған махалла төлқұжаты 
мен барлық көшелер үйлерінде латын 
қарпінде «Сәрке» аты көрсетілген екен. 
Іздеп барғаным алдымнан шыққа-
нына қуандым. Бұрын бармаған, 
көрмеген елді мекен, оның үстіне қазақ 
қандастар тұратын шекаралық аймақ 
болғасын, ақпарат алу қиыншылығы 
туындайтынын біліп, алдын ала 
Алматы да тұратын Қарақалпақстан, 
Қазақстан Республикасы сот ардагері, 
белгілі адвокат Адайбек Бейімбетов 
ағамнан көмек сұраған болатынмын. Ол 
Ташкент «Қазақ мәдени орталығының 
директоры Хамза бауырымызбен 
хабар ласуды сұрап, оның байланыс 
телефонын берген. Өзбекстандағы қазақ 
бауырларымыздың балаларын Астана-
ға жазғы тынығу лагеріне алып кеткен ол 
Сәрке ауылының орта мектебіне өзінің 
атынан бару керек екенін айтқасын 
адамдардан жөн сұрау үшін бірнеше 
рет тоқтағанда білгенім ауылдың бүкіл 
адамдары Сәрке руынан екен.Мектепке 
бара жатып жолай  орталықта орналасқан 
Махалла хакиматы ғимаратына кіріп, 
төраға Қайрат бауырыммен таныстым, 
ол да сәрке руынан болып шықты. 
Келген жұмысымды, ақсақалдармен 
жолығу туралы өтінішімді естіп мені 
ағайындардың басы қосылған Асқа 
алып барды. 

Аста жиналған қырықтан аса ер 
адамдар арасында берілген дәм-
нен ауыз тие отырып, шамамен 20 
минут бойына бірге алып барған 
кітаптағы деректерді көрсетіп, Өмір-
құл бай мен Сәрке батыр әулеті 
туралы айттым. Халық аузындағы 
деректерде айтылатын қыста қораға 
қамалатын сиыр, қой, ешкі) қара 
малын есептемегенде төрт жүз мыңдай 
мыңғырлаған ақ мал (аналық жылқы) 
иесі Шыршық бойын жайлаған Өмірқұл 
баба мен оның ұлдары, әсіресе Сәрке 
батыр туралы өзім білетін ақпаратпен 
бөлістім.

Жиналған ағайын менің сөзімді 
бөлмей мұқият тыңдады.Соңынан 
ауыл дың сексен алтыдағы ақсақалы 
сөз алып: ауылда тұрып жатқан сәрке 
руынан шыққан үш жүздей шаңырақтың 
үлкені өзінен үлкен тоқсандағы қария 
бар екенін, жастардың бір бөлігі ата 
жұрт Қазақстанға көшіп жатқанын, 
Сәр ке руы ұлы жүз құрамындағы 
шанышқылы руына кіретінін, Сәрке 
батыр туралы білмейтінін, оның әкесі 

Өмірбек (Сәркенің әкесі Өмірқұл), 
Момын  бек екі ағайынды болғаны, Сәрке 
руының бірсыпырасы көрші Бостандық 
ауданына қарасты Табақсайда тұра-
тынын, ертеректе өзінің жас кезінде 
ауыл ақсақалдары шанышқылы руынан 
тарайтын сәрке руына жататын біраз 
ағайынның Ақмешіт (қазіргі Қызылорда) 
жағында тұрып жатқанын айтып, 
автобус жалдап бармақшы болғанын, 
белгісіз бір себептермен ол сапардың 
жүзеге аспағанын айтты. Бүгінде 90-ға 
жақындаған ақсақалымыздың айтуы 
бойынша аға-әкелерінің ағайын-
бауырларын Ақмешіт қаласынан 
(1818-1853ж.ж.1922-1925ж.ж.) іздемек-
ші болған және олардың өмір сүрген 
кезі қазақ елінің болашақ астанасы 
Қызылорда (1925-1929ж.ж.) атанбай 
Ақмешіт атануы кезімен сәйкес, яғни 
шын дыққа сай келетін  сияқты.   

Сонымен қатар ақсақалмен және 
қызу әңгімеге араласқан бірнеше 
оқыған, сауатты кісілермен әңгіме 
бары  сында олар Сәркенің батыр 
болғанын естігенмен оның әке, ата-
баба лары туралы ештеңе білмейтінін, 
оның қай ғасырда өмір сүргенін, кіммен 
соғысқандығы, қай жерде қалай қаза 
болғаны, қайда жерленгені, ерлік-
тері туралы білмейтінін айтып, менен 
алдағы уақытта ақпаратпен, кітап-
тармен бөлісуімді сұрады. 

Менің әңгімемді жиналған жұрт 
мұқият тыңдап, жақсы қабылдағанмен,  
жасы ең үлкен ақсақал өздерінің 
Сәркеден тарайтынын, бірақ мен 
айтқандай Сәркенің кіші жүздің табын 
руынан екендігін келіспейтінін, Сәркенің 
және онан тарайтын рудың шанышқылы 
руына қарайтынын айтты.Одан кейін 
жас шамасы 50-лердегі кісі ұялы 
телефонында сақталған шанышқылы 
құрамындағы сәрке руы ның тарқатылған 
шежіресін көрсетті. Мен рулар шежіресінің 
ешқандай ғылыми тұжырымдамасы жоқ 
екені, тайпалар жаугершілік заманда 
әртүрлі шайқас, соғыстар кезінде өз 
жерін қорғау, біреудің жерін басып алу 
мақ сатында құрылған әскери рулар 
одағы болғандығы, қазақтың тарихында 
кіші, әлсіз рулар басқа халықтар, рулар 
шабуылынан қорғану үшін үлкен рулар 
мен олар құрған одақтарға барып қосылып 
отырғандығы, бұл жерде Өмірқұл табын 
руынан тарайтын Сәрке ұрпақтары оның 
атымен аталатын ру болып қалыптасып, 
басында шаныш қылы тайпасына кірме ру 
болып кіріп, кейін уақыт өте қалып қоюы 
мүмкін екенін, қазақта бір рудың бір руға 
кіру деректері жиі қайталанып отыруы 
заңдылық дедім. Бірақ, ақсақалдан 
басқасы менің тұжырымымды жақсы 
түсініп, қабылдап, байланыс теле-
фонымды алып, хабарласып тұруымды 
тапсырып, баталарын беріп шығарып 
салды. 

Сәрке ауылынан шығып, Шыршық 
қаласының хакиматына соқтым.Он-
дағы ойым жергілікті жердің жер-су 
аттарының атын білетін тарихшы, 
өлкетанушы мамандармен тілдесу, ескі 
жер-су аттары көрсетілген карталармен 
танысу, заманында Тәуке ханның 
Шыр шық бойындағы Хан кеңесін, 
мәжілістерін өткізген «Күлтөбенің» 
бүгінгі орнын, Өмірқұл бай мен 
Қараман тамы орналасқан жерлерді 
анықтау еді.Өкінішке орай, хакиматтан 
мен іздеген мамандар да, карталар 
да табылмады. Одан кейін Шыршық 
қалалық музейіне бас сұғып, директоры 
Каршиев Миршороп Гафурұлынан 
осы мәліметтерді сұраттым. Ол 
менің ізденісіме қатты қызығушылық 
танытып, екеуара әңгімелесу кезінде 
Шыршық бойында үш жерде жан-жағы 
қоршалған ескі қазақ қорымдары сақ-
талғанын, бірақ ол жерлерде кімнің 
жерленгендері оған белгісіз екенін, 
бірнеше әулиелердің, оның ішінде 
Көктерек әулие жерленген жері белгілі 
екенін айтты. Барынша көмектескісі 
келіп, бірнеше өлкетанушы, тарих-
шыларға телефон соққанымен олар-
мен байланыса алмағасын байланыс 
телефонымды алып, кейін дерек тер 
табылса хабарласатынын айтты. 

Ғаламтордағы деректерге сәйкес 
Ш.Уалиханов атындағы Тарих және 
этнология институтының  ғалымдары 
(экспедиция басшысы т.ғ.д., профессор 
Ахмет Тоқтабай) 2018 жылдың 11-23 
сәуір аралығында Ташкент облысы 
мен Ташкент қаласындағы киелі жер-
лерді аралап қайтқан екен. Осы 
сапарда олар Бостандық ауданындағы 

Көктерек, Баба шертер, Құс қонбас, 
Зәркет баба, Ақсақ ата, Нұреке, 
Былғары ата, Көктілек ата, Көктонды 
ата, Құдайберген ата, Еңсе, Ташкент 
қаласындағы Шымыр ата, Жыланды 
ата, Жалаңаш әулие, Шопан ата, Сүйел 
ата, Қазақмазар т.б. киелі әулиелер жат-
қан көне мазарлар, мешіттердің шығу 
тегі, салынған уақыттары, пайдалануы 
анықталып, мәліметтер жиналып, 
жан -жақты зерделеніп жатыр екен. 
Қазір экспедиция басшысынан тиісті 
ақпарат сұратып жатырмын. Мүмкін 
кезінде Беркімбай әулиенің Ташкентке 
жиі сапарлап баруы Өмірқұл, Қараман 
бабаларымен қатар осы әулие-әнбие-
лерге барып зиярат етуімен байла-
нысты болар. Өкінішке орай кезінде 
ата-бабаларымыз жайлаған жерлер 
сол жерлердің бүкіл тарихын білген 
көнекөз қариялардың көзі кеткесін кеш 
зерттеліп жатқан сияқты.

Әрмен қарай сапарымды сәрке 
руы ның оншақты отбасы қоныс 
тепкен Бостандық ауданында орна-
ласқан Табақсай махалласында 
жал ғас тырдым. Ол жерде Ботбай 
Жұмашев Абдуалиұлы мен Бахтияр 
Базарқұловпен танысып оларға 
Өмірқұл, Сәрке бабалар туралы әңгіме 
- дүкен құрып, ризашылықтарына 
бөленіп қайттым. 

Бір таңқалғаным оларда бізше 
мұражай деп өзгертпей «музей» болып 
қал ған екен. Сонымен қатар ай аттары әлі 
январь,февраль, март  болып аталады

 «Ай көрмесең туысың жат, жыл 
көрмесең жолдасың жат». «Жатырқау 
жаттың ісі, жақындау Хақтың ісі» 
дейді дана қазақ. Қазақтың басқа 
халықтан ерекшелігі ғасырлар бойы 
қалыптасқан жүз, тайпа, ру арқылы  бір-
біріне туыстас, аталас ағайын, бауыр, 
жақындықты ерекше сақтап, жеті атаға 
дейін бір-бірімен қыз алыспауы. Бұл 
мемлекеттегі тұрақтылық пен қоғам 
бірлігінің басты алғышартарының 
бірі деуге болады. Ташкент түбіндегі 
Сәрке ауылына барудағы мақсатым 
ағайын ды бөлу емес, аталас туысқан-
дардың бір-біріне жақындығын анықтау. 
Өзім оқыған кітаптар мен ұрпақ-
тарына өсиет қалдырған, құйма құлақ 
ақсақалдарымыздан табын құрамындағы 
Өмірқұл руы мен Сәрке батырға қатысты 
қалған әңгімелер мен шанышқылы 
тайпасы құрамындағы Сәрке руына 
қатысты олар дың ақсақалдарынан 
қалған халық аузындағы әңгімелерді 
салыстыра отырып зерттеу.                         

Сонымен қатар екінші мақсатым 
бұл ағайындардың Өзбекстандағы 
көп теген қандастарымыз сияқты 
төлқұжаттарындағы ұлтын өзбек қылып 
өзгертпей тұрғанда олардың шыққан жері 
мен тегін қазіргі жастарына жеткізу. «Мал 
қонысын іздейді, ер жігіт туысын іздейді» 
демекші ондағы ағайынды туыстық 
қатынасты қандай жағдайда да үзіп 
алмай, қайта оны жалғап, жалғастырып, 
жандандыруға шақырдым.

Жоңғар-қалмақ шапқыншылығы 
кезін де халық тұрақты жерінен көте-
ріліп көшуге мәжбүр болды, әбден 
сапырылысып, елдің солтүстігі мен 
шығысынан, орталықтан оңтүстікке, 
батыстан шығысқа үдере шұбырды, 
рулар бір-бірімен мидай араласып 
кетті.  Қазақтар  ұрпағын қырғыннан 
аман алып  қалудың амалын  іздеп  
қар манды. Жаудан елін, жерін аман 
алып қалудың бір амалы рулар одағын 
құру еді, кіші, әлсіз рулар үлкен ру 
құрамына кірді.Басында олар кірме, 
бөтен атанғанмен кейін бір ағайын 
болып араласып кетті.Кім біледі 
мүмкін өзбекстандық ағайындар кері-
сінше жаугершілік заманда Сыр 
бойынан бабасы Өмірқұл жайлаған 
ата – баба қонысына Шыршыққа 
көшіп барған Сәрке батырдан тара-
ған ұрпақтар болар.Бұл мәселені 
нақтылау үшін мүмкін Қазақстанда 
дамып, Өзбекстанда әлі қарқынды 
дами қоймаған Ұлттық биотехнология 
орталығы Адам генетикасы зерт-
ханасының меңгерушісі, Жас ғалымдар 
кеңесінің төрағасы, биология ғылым-
дарының кандидаты, профессор 
Мақсат Жабағин мен профессор 
Жақсылық Сабитовтың бастауымен 
жүргізіліп жат қан генетика ғылымына 
жүгіну керек болар.  

хұсайын Асанұлы ҚОРАЗБАЕв
заңгер, полковник.

Ақпарат саласының үздігі       

Сәрке баТыр ұрпаҚТарын іздедім



қмешіт     қшамыА А 8
бет

22.08.2024 жыл

"Ақшамның асханасы"

Италиандықтар қауынды тұздалған 
етпен жегенді жақсы көреді екен. Біз де 
сүр ет, немесе шұжықпен жеп көрсек 
болады.

Қажетті заттар: Қауынның бірнеше 
тіліктері, шамалы шұжық немесе тұздалған 
ет, 3-4 түйір інжір, жаңа жұлынған жалбыз. 
Дәміне қарай, зәйтүн майы.

Дайындалуы:  қауынды бірнеше 
тіліктерге тіліктеп, ірі етпей тураймыз. 
Тәрелкеге шұжықты, руколланы, үстіне 
қауын, шұжық, інжір салып, бәріне зәйтүн 
майын себелеп, жалбыз жапырағымен 
әсемдейміз.

ҚАРБЫЗДЫң ҚАРБЫЗЫ БАР
Қарбыздың әлемнің 96 елінде өсірілетін 1200 

сорты бар екен.
Әлемдегі ең үлкен қарбыз АҚШ-та өскен, 159 

келі салмақ беріп, Гиннес рекордтар кітабына енген.
А, В6, С витаминдері, жүрекке пайдалы ликонин 

бар. Қарбыздың құрамының 92% су. Содан соң 
ыстық күндері шөлді жақсы қандырады.

Жүрек жұмысын жақсартатын, қан қысымын 
төмендететін аминоқышқыл цитруллин де қарбыз 
құрамында көп.

Қарбыз құрамындағы А, С витаминдері иммунды 
жүйеге, теріні жақсартуға пайдалы.

Қарбыздың тұқымын да жеуге болады. Оның 
құрамында белок, май, витаминдер жеткілікті.

Қарбызды қалай таңдауға болады?
Ол үшін сабағына қараймыз. Сабағы қоңыр, 

қураған болса, онда піскені. Ал, сабағы қурамаса, 
онда ерте үзілгені. Негізі, қабығы жылтыр, сыртқы 
пішіні қисық емес, тегіс болғаны жақсы.

БАКЛАЖАн
Баклажанның шыққан елі – Индия. Кей деректер бойынша бұдан бір жарым 

мың жыл бұрын Азия елдерінде өсіре бастаған, содан соң Африкаға, одан кейін 
Еуропаға жеткен.

Баклажанның құрамы минералдарға өте бай. Калий, кремний, магний, натрий, 
фосфор, цинт, марганен, тіпті хлорогенді қышқыл бәрі де бар.

Хлоргенді қышқыл тіндерді қайта қалпына келтіреді. Сондай-ақ қант диабетінде 
де көмектеседі. Баклажанның қабығында гастрит, асқазан жарасы кезінде 
пайдалы феноль қышқылы, флавоноидартар бар. Құнарлығы аз болғандықтар 
салмақ тастауға да жақсы.

Баклажаннан көп нәрсе жасауға болады. Салаттарға қосады, ыстық тағамдарға 
да, рулетке де жарайды.

Қысқа деп жауып аламыз, көкөніс икрасын да дайындаймыз.

Қажетті заттар: 1 келі баклажан, 
6 ас қасық зәйтүн майы, 2 шай қасық 
заатар жиынтығы, 250 гр. ірімшік реті 
болса буррата, моцорелла, рикотта 
болғаны жақсы, татымына қарай тұз, 
бұрыш.

Соус үшін: 100 гр. грек жаңғағы, 
1 гранат, 1 бума жалбыз, 1 ас қасық 
топинамбур сиропы, 60 мл. зәйтүн майы, 
1 тіс сарымсақ, дәміне қарай қара бұрыш.

Дайындалуы: Алдымен соусты 
дайындап аламыз. Грек жаңғағын 
духовкіде 150 градуста 10 минут 
қыздырып, суытып аламыз. Содан соң 
ірілеу етіп турап, гранат дәндерімен, 
ұсақтап туралған жалбызбен, 
топинамбур сиропымен, зәйтүн майымен 
араластырамыз. Соусқа тұз, бұрыш 
қосып араластырамыз.

Баклажанды қалыңдау дөңгелекше 
етіп турап, зәйтүн майына қуырып 
аламыз. Үстіне тұз, заатар себеміз. 
Заатарды қолдан жасауға болады. Ол үшін орегано, майоран, 
күржіттің қуырылған дәнін, тимьянды бірдей көлемде қосып, 
араластырамыз.

Содан соң баклажанды қайтадан қызып тұрған табада екі жағын 
кезек алмастырып 3-4 минут тағы қуырамыз. Баклажандарды 
ыдысқа салып, үстінен соус құйып, ірімшік қосамыз.

ҚУЫРЫЛҒАн БАКЛАЖАн

Кез-келгеннің бақшасында пісе беретін сәбіздің 4 мың жыл жасағанын біле 
бермейміз. Алғашқыда Индия мен Ауғанстанда өскен. Ол кездері түсі қызыл, ақ, 
күлгін болған. Ал, өзімізге жақса таныс сарғыш сәбізді XVII ғасырда Еуропада 
шығарған. Бүгінде сәбіздің 350 сорты белгілі екен.

Оның құрамы бета коротинге өте бай. Күніне шағын екі сәбіз жесеңіз бета 
коротиннің тәуліктік нормасы ағзада бар дей беріңіз. Бета коротин көздің көруін 
жақсартады, әрі теріні зиянды заттардан қорғайды. Негізі ол май еріткіш витамин 
болғандықтан, ол ағзаға дұрыс сіңуі үшін сәбізді шикілей жегенде кішкене өсімдік 
майын, немесе қаймақ, әлде кілегей қосқан дұрыс. Сәбіз құрамында В, С, Е, 
калий, кремний, магний, фтор, кальций бар.

Сәбізді тұрақты пайдалансаңыз холестерин реттеледі. Франция Ұлттық ауыл 
шаруашылығы зерттеу институты зерттеушілері осылай дейді. Олар тышқандарға 
сынақ жүргізген. Үш апта бойы тышқандардың бір тобына құрғақтай сәбіз берген. 
Ал, қалғаны кәдімгідей тамақтанған. Сәбіз жегендердің бауырындағы холестерин 
44 пайызға төмендеген, қалғандарына қарағанда. Сондай-ақ сәбіз жегендердің өт 
бөлуі де жақсарған.

Сәбіз ішекке де жақсы. Асты жақсы қорытады. Глюкоза мен крахмалдың 
тез сіңіп кетуін тежейтіндіктен адам аз жегенде де өзін тоқ сезініп, асқазанды 
ауырлатпайды.

Сәбізді де барлық асқа, тағамға қосуға болады. Салатқа да қосады. Котлет 
жасайды, смузи дайындайды, тағысын тағы.

СӘБІЗ

СӘБІЗ 
МОТИІ

Жапондардың моти пирожныйларын күріш қамырынан 
істейді. Оны сары майға қуырса өте дәмді болады.

Қажетті заттар: Моти үшін: 200 гр. сәбіз, 180 мл. +3-4 ас 
қасық сәбіз шырыны, 140 гр. жабысқақ күріш ұны, 3 л. Су, 1 
ас қасық сары май, татымына қарай тұз.

Үстіне себуге: 100 гр. қабықсыз фисташкі, ¾ шай қасық 
кориандр тұқымы, ¾ шай қасық зере, 1 ас қасық күнжіт, ¼ 
шай қасық қызыл бұрыш, 1 шымшым тұз. 

Қосымша заттар: Тұтастай пісірілген сәбіз – дәміне 
қарай, 2 ас қасық зәйтүн майы, әшкөк, жалбыз, балдыркөк 

сияқты дәмдеуіш шөптер дәміне қарай, 
татымына қарай тимьян, сарымсақ, тұз.

Дайындалуы: Фисташкі, зере, 
кориандр, кунжут бәрін қуырып аламыз. 
Кориандр мен зерені үгітеміз, фисташкіні 
майдалаймыз. Содан соң тұз бен бұрышпен 
араластырамыз. Моти үстіне себетін жанғақ 
ұнтағымызды осылай даярлап қоямыз.

Моти үшін шикі сәбізді қалың бөліктерге 
бөлеміз. 180 мл. сәбіз шырынына 
араластырамыз. Шымшым тұз саламыз, отқа 
қойып қайнатамыз. Қайнағаннан соң отты 
басамыз. Сәбіз жұмсарғанша араластырып, 
көбігін алып қайнатамыз. Дайын болған сәбіз 
езбесін суытып, суығаннан соң блендерге 

айналдырамыз. Шыққан шырынын құйып аламыз. Содан соң 
бірыңғай қоймалжынға айналдырамыз. Содан соң оны күріш 
ұнына қосып, жұмсақ, созылған қамыр илейміз. Қамырдан 
диаметрі 2-3 сантиметр болатын домалақтар жасаймыз. 

Домалақ мотиды ыдысқа салып, қайнатамыз. Үстіне 
табадағы сары майды саламыз, содан соң ұнтақталған 
сарымсақ пен тимьянды себелейміз. Айналысына қуырылған 
сәбізді орналастырамыз, майда дәмдеуіш шөптермен, 
ұнтақталған фисташкі үгінділерімен әрлейміз.

Қауынды алғашқы рет Кіші және Орта Азияда өсіре 
бастаған. Оны жұмақ жемісі, құдайлардың асы деп бағалаған. 
Египет фараондарының жерленген жерлерінде қауынға 
ұқсас жеміс суреттері табылған.

Орта ғасырда Еуропаға жеткенімен көп уақытқа дейін 
оған тек ауқаттылардың қолы жеткен. Қауынның құрамында 
В, С, К витаминдері, фолий қышқылы, калий, магний, 
кремний бар. Сондай-ақ оның құрамында күйзеліс кезінде 
тыныштандыратын ферменттер де бар екен.

Ғалымдар тышқандарға сынақ жасап 
көргенде, 1-2 апта бойы қауын шырынын 
ішкен тышқандардың бауырындағы липид 
деңгейі 71 пайызға төмендеген. Демек 
артық салмақтан арылуда қауын пайдалы 
деген сөз.

Әдетте қауын шопағын жемейміз, 
тастаймыз. Алайда ол биофлавоноидтарға, 
антиоксиданттарға бай екен. Содан да оны 
блендерде езіп, одан соң көзі майда сүзгіден 
өткізіп, одан соң қауынның өзінің езбесін 
қайта қосу керек.  Өте құнарлы, пайдалы 
сусын болады.

Диетологтар ағза шөлдемес үшін қауын 
жеуге кеңес береді. Өйткені оның құрамында 
90 пайыз су бар. Сондай-ақ құрамындағы 
минерал-электролиттер баланс ұстап, 

ағзада су көп жоғалған жағдайда, оны тез қалпына келтіреді. 
Ыстық жазда ағзаға керегі осы. Бұдан бөлек қауындағы 
антиоксиданттар терінің коллаген шығаруына көмектеседі, 
әрі күннен қорғайды. Демек күнге қыздырынар алдында 
қауын жеп алғанның зияны жоқ. 

Негізі біз десерт ретінде қауынның өзін жейміз. Одан 
салат жасамаймыз. Салқын жеміс сорпасын да, смузи 
коктейль әзірлемейміз. Басқалар сияқты...

ҚАУЫн – СУ

ҚАУЫн ЖАЛБЫЗБЕн

Бұл корейлердің дәстүрлі асханасы. Алайда, ондағы қант орнына бал, күріш пирожкиі 
орнына күріш блинчигін салуға болады. Сондай-ақ өте ащыны ұнатпайтындар үшін чили 
бұрышын паприкаға ауыстыруға болады.

Қажетті заттар: 1 кәді, 150гр. майсыз сиыр еті, 3 шампиньон немесе шитаке 
саңырауқұлағы, 2 ас қасық ұнтақталған грек жаңғағы. Дәміне қарай чили немесе қызыл 
тәтті бұрыш, тұз, 2-3 ас қасық өсімдік майы.

Маринад үшін: 1 ас қасық соя соусы, 1 шай қасық бал, 1 шай қасық күнжіт майы, 1 ас 
қасық ұнтақталған сарымсақ, 1 шай қасық ұнтақталған көк жуа, 1 шай қасық ұнтақталған 
күнжіт тұқымы, 1 шымшым қара бұрыш.

Блинчик үшін: 2 ас қасық күріш ұны, 2-3 ас қасық су, 2 жұмыртқа, татымына қарай 
тұз, өсімдік майы.

Дайындалуы: Сиыр етін жұқалап тілікше етіп тураймыз. Маринадқа арналған 
ыдыста маринадтың қажетті заттарын араластырамыз, кішкене сиыр етін маринадқа 15 
минутқа қалдырамыз. Жұмыртқаның ақ уызын сарысынан айырып, әрқайсына кішкене 
тұз себеміз. 

Май жағылған табаға жұмыртқаның сарысынан блинчик пісіреміз. Ақ уызына 
су, күріш ұнын қосамыз. Қамыр сұйықтығы кәдімгі блинчиктікіндей болғаны дұрыс. 
Қыздырылған табада осы қамырдан блинчик пісіреміз.

Саңырауқұлақтың қалпақтарын жіңішкелеп тураймыз. Кәдіні жіңішке тілекше 
етіп тураймыз. Табаға өсімдік майын жағып, кәдіні араластырып тұрып жұмсарғанша 
пісіреміз. Оны ыдысқа салып, табаны қайтадан майлап, болгар бұрышын да бір минуттай 
жұмсартамыз. Саңырауқұлақты да дәл осылай дайындаймыз. Етті піскенше қуырамыз. 
Салатқа арналған үлкен ыдысқа бәрін салып, тұз, бұрыш, күнжіт майын қосамыз. 1 
ас қасық грек жаңғағын қосып, бәрін араластырамыз. Содан соң дастарханға қоятын 
тәрелкелерге салып, үстіне грек жаңғағының қалғанын себелейміз.

КОРЕйЛЕРДІң КӘДІ САЛАТЫ


